
Greva në arsim ka hyrë në
javën e dytë pasi që
Sindikata e Bashkuar e
Arsimit, e Shkencës dhe e
Kulturës (SBAShK) nuk e ka
pranuar ofertën e Qeverisë
për rritje të pagave për
mësimdhënësit prej 10
përqindësh për katër nivele
të arsimit. Zyrtarët e
SBAShK-ut janë shprehur të
vendosur për ta vazhduar
grevën deri në realizimin e
kërkesave të tyre, kurse kryeministri
Ramush Haradinaj i ka ftuar të reflek-

tojnë, duke thënë se rritja e ofruar
është e vetmja mundësi buxhetore

SBAShK-u vazhdon grevën

FAQE 4-5

HARADINAJ: INVESTITORËT

DHE NUK JANË VETËM F. 9

MINISTRI BEQAJ MERR

WORLD BUSINESS ANGELS
NË KROACI F. 8

FAQE 6

PRESIDENTI I KOSOVËS, HASHIM THAÇI, KA PRITUR NË TAKIM KRYESUESIT E EKIPIT
NEGOCIATOR, FATMIR LIMAJN DHE SHPEND AHMETIN 

Thaçi koordinohet me
ekipin negociator,
kërkon shtim të dialogut

FAQE 4-5

Presidenti Hashim Thaçi është takuar
të hënën me kryesuesit e ekipit
negociator, Fatmir Limajn dhe Shpend
Ahmetin, me të cilët ka diskutuar për
fazën finale të dialogut Kosovë - Serbi.
Në funksion të koordinimit dhe

harmonizimit të veprimeve shtetërore,
Thaçi i ka dorëzuar ekipit negociator
dokumentet zyrtare për temat që janë
diskutuar deri më tani në këtë proces.
Në një konferencë me gazetarë, Thaçi
ka bërë me dije se me ekipin negociator

janë pajtuar që ky proces, i cili kërkon
unitet shoqëror dhe konsensus politik,
duhet të përfundojë me marrëveshje
gjithëpërfshirëse, e cila do t'i sigurojë
Kosovës njohjen nga Serbia dhe
anëtarësimin në OKB

Tiranë, 21 janar - Me 78 vota pro
deputetët e qeverisë votuan të
hënën në Kuvend, që kryeministri
Edi Rama të marrë zyrtarisht
detyrën si ministër i Jashtëm,
ndërkohë që është votuar me 77
vota edhe dekreti i presidentit Ilir
Meta, për shkarkimin e Ditmir
Bushatit nga ky post.
Vota abstenim ka qenë nga
deputeti Spartak Braho, ndërsa
vetë ish-kryediplomati ka votuar
pro shkarkimit të tij.
Në një prononcim për mediet

jashtë sallës së Kuvendit, Rama
tha se çështja e refuzimit të
dekreteve nga Kreu i Shtetit ka
shtyrë PS-në që t'i adresohet
Gjykatës Kushtetuese dhe për
këtë janë përgatitur një sërë
padish që pritet të dorëzohen së
shpejti.
"Dua të them se votimi i sotëm
ishte rezultat i një zgjedhje të
detyruar si pasojë e refuzimit të
presidentit për të dekretuar min-
istrin e Jashtëm dhe thënë kjo, dua
ta bëj të qartë për gjithë opinionin

se nuk ka një gjykatë Kushtetues
ende dhe në pritje të formimit të
Gjykatës Kushtetuese për të trajtu-
ar në rrugë institucionale shkeljen
e saj nga presidenti. U detyrova të
marr ketë vendim se projekti i
qeverisë re nuk duhet të cenohet.
Kemi përgatitur padi. Do të ketë
një numër padish në Gjykatën
Kushtetuese për presidentin e
Republikës, i cili ka marrë përsipër
të punojë në kundërshtim me tra-
ditën e asaj zyre. Askush nuk e ka
bërë këtë më parë", tha Rama.

Rama paralajmëron "luftë" me Metën në Kushtetuese

SHKUP, 221 JANAR - Partia opozitare
maqedonase, VMRO-DPMNE ka
paraqitur në Gjykatën
Kushtetuese të Maqedonisë
kërkesën për anulimin e Ligjit për
përdorimin e gjuhëve, që avan-
con përdorimin zyrtar të gjuhës
shqipe.
Sipas opozitës maqedonase, ligji i
miratuar nga shumica parla-
mentare, që ka hyrë në fuqi javën
e kaluar "është jokushtetues dhe i
dëmshëm për Maqedoninë".
VMRO-DPMNE-ja kërkon nga

Gjykata Kushtetuese që sa më
parë të shqyrtojë kërkesën e saj
për vlerësimin e kushtetut-
shmërisë së këtij ligji që ka shkak-
tuar reagime të shumta në opin-
ion.
"Dekreti i shpalljes së Ligjit për
dygjuhësinë u botua vetëm me
nënshkrimin e kryetarit të
Kuvendit, Talat Xhaferit dhe pa
nënshkrimin e presidentit të
shtetit, Gjorgje Ivanov. Ky veprim
është në kundërshtim të plotë me
nenin 75 të Kushtetutës, i cili për-

cakton dekretet për shpalljen e lig-
jeve që do duhet të nënshkruhet
nga presidenti i Republikës së
Maqedonisë", tha Igor Janushev,
sekretar i përgjithshëm i VMRO-
DPMNE-së.
Sipas tij, Ligji për gjuhët është në
kundërshtim me amendamentin
5 të Kushtetutës së Maqedonisë,
ku thuhet se "në tërë territorin e
Republikës së Maqedonisë dhe
në marrëdhëniet ndërkombëtare,
gjuha zyrtare është gjuha maqe-
donase dhe alfabeti i saj cirilik".

VMRO-ja dërgon në Kushtetuese Ligjin për shqipen 

PODGORICË, 221 JANAR - Presidenti
i Malit të Zi, Milo Gjukanoviq
dhe ai i Shqipërisë, Ilir Meta,
janë pajtuar të hënën në
Podgoricë që epilogu i dialogut
në mes të Prishtinës dhe
Beogradit duhet të rezultojë me
marrëveshje, e cila nuk do të
rrezikonte stabilitetin e rajonit.
"Është bindja jonë se
Maqedonia do ta shfrytëzojë
shansin e saj. Kemi pasur një
pjesë të vëmendjes edhe ndaj
Bosnjë e Hercegovinës. Kemi
biseduar për avancimin e të
drejtave të pakicave të të dyja
vendeve, e këto janë çështje që
kurrë nuk zgjidhen. Pakica
malaziase në Shqipëri dhe ajo
shqiptare në Mal të Zi, janë urat
lidhëse më të besueshmet të
bashkëpunimit ndërshtetëror",
ka thënë Gjukanoviqi.    
Meta në Podgoricë është pritur
me nderimet më të larta
shtetërore.

Presidenti i Shqipërisë, Ilir
Meta, ka arritur të hënën për
vizitë zyrtare dyditore në mal të
Zi, ku me nderimet më të larta
shtetërore e ka pritur presidenti
i Malit të Zi, Milo Gjukanoviqi.  
Në konferencën për gazetarë
Ilir Meta, tha se të dy vendet
kanë çdo arsye për të ndërtuar
themelet e një rruge të për-
bashkët.
"Marrëdhëniet tona janë shem-
bull në rajon dhe jam krenar për
kontributin e shqiptarëve në
Mal të Zi,që ishin vendimtarë
në mbështetjen e integrimeve
euroatlantike të Malit të Zi", tha
Meta.
Ai vuri në dukje se shqiptarët në
Mal të Zi po ashtu kontribuuan
në forcimin e paqes, sigurisë
dhe stabilitetit.
"Të drejtat e shqiptarëve duhet
të përmirësohen dhe të përfshi-
hen më shumë në nivelin lokal
dhe shtetëror. Ndërkohë që

edhe në Shqipëri do të vazhdo-
jmë angazhimin tonë në afir-
mimin e të drejtave të malazi-
asve", shtoi ai.
Meta veçanërisht përgëzoi për-
parimin e Malit të Zi drejt BE-
së.
"Së shpejti në Tiranë do të orga-
nizohet samiti i Bërdo-Brionit,
dhe me këtë rast shpreh
vlerësimin tim në mbështetjen
e Malit të Z, që e njohu
Kosovën. Mali i Zi ka kontribuar
dukshëm në zhvillimin e
Ballkanit", tha Meta.

Presidenti shqiptar e vlerësoi si
tejet të rëndësishëm dialogun
mes Beogradit dhe Prishtinës.
"Dialogu është i rëndësishëm
për të gjithë rajonin dhe proce-
set integruese të Ballkanit
Perëndimor", tha në fund presi-
denti shqiptar Ilir Meta.
Edhe presidenti malazias Milo
Gjukanoviç theksoi marrëd-
hëniet e mira mes dy shteteve
fqinje dhe bashkëpunimin
ekonomik në të mirë të qyte-
tarëve të të dy vendeve.
Meta është pritur me nderime

të larta shtetërore nga
Presidenti i Malit të Zi
Gjukanoviq.
Me rastin e kësaj vizite, në
rrugët e Podgoricës janë vendo-
sur flamujt kuqezi për nder të
Presidentit të Shqipërisë.
Gjatë kësaj vizite, përveç
takimeve me zyrtarët e lartë të
Malit të Zi, presidenti Meta do
të vizitojë edhe qytetet ku jeto-
jnë shqiptarët, Tuzin dhe
Ulqinin, si dhe do të ndalet në
Arqipeshkvinë e njohur të
Tivarit.

Presidenti i Shqipërisë Ilir Meta po qëndron për vizitë zyrtare në Mal të Zi 

Meta dhe Gjukanoviqi kërkojnë 
finalizimin e dialogut në Bruksel

Presidenti i Shqipërisë, Ilir Meta dhe homologu i
tij malazias, Milo Gjukanoviq kanë thënë të
hënën në Podgoricë që epilogu i dialogut në mes
të Prishtinës dhe Beogradit duhet të rezultojë me
marrëveshje, e cila nuk do të rrezikonte 
stabilitetin e rajonit

Muhamet KKOCI

PRISHTINË, 221 JANAR - Sindikata e
Bashkuar e Arsimit, e Shkencës
dhe e Kulturës (SBAShK) ka
refuzuar ofertën e Qeverisë së
Kosovës dhe të kryeministrit
Ramush Haradinaj për rritje
pagash për mësimdhënësit në
katër nivele të arsimit. SBAShK-u
të hënën ka mbajtur takimin e
Këshillit Drejtues, në të cilin ishin
edhe kryetarët e sindikatave
komunale parauniversitare si dhe
kryetarët e universiteteve, ku
kanë vendosur të vazhdojë greva
në arsim edhe në javën e dytë. Në
këtë mbledhje kryetari i SBAShK-
ut, Rrahman Jasharaj, ka treguar
se do të vazhdojë edhe më tej
greva, sepse oferta e Qeverisë
është tejet e ulët dhe pret reflek-
tim nga Qeveria. "Me të drejtë ju
thatë njëzëri se oferta e kryemi-

nistrit nuk pranohet për dy
shkaqe, sepse oferta është tepër e
ulët, nuk arrin as 10 për qind të
koeficientit dhe kjo ofertë është e
papranueshme sepse, me gjithë
vlerën e ulët, janë bërë edhe për-
jashtime me apo pa arsye te një
pjesë e sistemit arsimor. Duke
dëgjuar deklaratat e juaja ne jemi
bashkë që nga çerdhet, punëtorët
teknikë ndihmës, mësimd-
hënësit, stafi administrativ në të
gjitha nivelet, me gjithë stafin
akademik e me drejtorin. Çdo
zgjedhje të ofruar do ta analizo-
jmë, por do të kërkojmë që kërke-
sa të bëhet jo për një pjesë, por
për të gjithë", ka thënë Jasharaj. 
Kreu i SBAShK-ut ka deklaruar se
tani i mbetet Qeverisë të reflekto-
jë. "Grevën nuk mund ta mbyllë
as ministri e as kryeministri, por
njerëzit që e përfaqësojnë
arsimin. Ne nuk e zgjodhëm
grevën, por na u imponua", është

shprehur ai. Ndërsa kryeministri i
Kosovës, Ramush Haradinaj, i cili
të dielën mbrëma ka prezantuar
ofertën e Qeverisë për mësimd-
hënësit, përsëri ka bërë thirrje të
hënën që të ndërpritet grevës dhe
të rinisë procesi mësimor.
"Vendimi i Qeverisë për ngritje të
pagave për punëtorët e arsimit
erdhi pas një procesi serioz të
shqyrtimit buxhetor nga Qeveria
e vendit dhe u finalizua me paj-
timin e plotë të të gjitha partive
politike në Komisionin
Parlamentar për Administratë
Publike, Qeverisje Lokale dhe
Media. Është vendim që sfidon
seriozisht kapacitet buxhetore,
por duke marrë parasysh rëndës-
inë që ka arsimi për të gjithë, mori
përkrahje të gjerë", ka shkruar
Haradinaj në profilin e vet në
"Facebook". Sipas tij, më nuk
është etike që ndonjë punëtor i
arsimit të ankohet për pagë të
ulët. "Është e padrejtë dhe jo etike
që pas këtij vendimi të mohohet e
drejta e fëmijëve tanë për shkol-
lim, aq më pak të ankohet ndonjë
punëtor arsimi për pagë të ulët.
Nuk është kohë pazaresh, por
është koha që të fokusohemi në
ngritje të cilësisë në arsim. Rritja e
pagës është dinjitoze dhe pritjet
racionale janë që edhe reflektimi
të jetë dinjitozë. Mos i dënoni

fëmijët tanë. Të nderuar punëtorë
të arsimit, keni pagë të respektu-
ar", ka shkruar ai.
Edhe ministri i Arsimit, i
Shkencës dhe i Teknologjisë,
Shyqyri Bytyqi, ka treguar se të
hënën ka takuar këshillin e grevës
së SBAShK-ut për të diskutuar
dhe informuar saktësisht lidhur
me veprimin e fundit që Qeveria
ka ndërmarrë për rritjen e koefici-
entit. "Sipas vendimit të fundit të
Qeverisë dhe pajtimit të
Komisionit Parlamentar, do të
ketë rritje për të gjithë sistemin
arsimor parauniversitar me 
koeficientin 0.20, pra rritja e një
koeficienti që përkthyer në shifra i

bie rreth 48 euro për secilin
mësimdhënës, duke u bazuar në
pagën aktuale që sot kanë.
SBAShK-u vazhdon t'i ketë kërke-
sat që i ka pasur që në fillim.
Konsideroj se nuk e ka të qartë se
nuk është çështje diskutimesh,
por mundësi buxhetore", ka
shkruar Bytyqi në profilin e vet në
"Facebook".
Lidhur për grevën në arsim dhe
shëndetësi ka reaguar edhe
Këshilli për Mbrojtjen e të
Drejtave dhe Lirive të Njeriut
(KMDLNj). Ky institucion ka
vlerësuar se SBAShK-u dhe
mjekët janë duke shkelur të 
drejtat në këta dy sektorë.

Oferta e Qeverisë së Kosovës për rritje pagash nuk është pranuar nga punëtorët e arsimit 

SBAShK-u vazhdon grevën
Greva në arsim ka hyrë në javën e dytë pasi
që Sindikata e Bashkuar e Arsimit, e Shkencës
dhe e Kulturës (SBAShK) nuk e ka pranuar
ofertën e Qeverisë për rritje të pagave për
mësimdhënësit prej 10 përqindësh për katër
nivele të arsimit. Zyrtarët e SBAShK-ut janë
shprehur të vendosur për të vazhduar këtë
grevë deri në realizimin e kërkesave të tyre,
kurse kryeministri Ramush Haradinaj i ka ftuar
të reflektojnë, duke thënë se rritja e ofruar
është e vetmja mundësi buxhetore

PRISHTINË, 221 JANAR (ER) -
Universiteti i Prishtinës "Hasan
Prishtina" ka mbajtur të hënën
takimin e Kolegjiumit të
Dekanëve, ku është diskutuar
çështja e grevës në arsim. Me
këtë rast, UP-ja ka njoftuar stu-
dentët, personelin dhe gjithë
opinionin, se e mbështet grevën
në institucionet arsimore. "Si
rrjedhojë, UP-ja shtynë të gjitha
aktivitetet akademike dhe

administrative për një afat të
pacaktuar, duke përfshirë këtu
edhe mbajtjen e provimeve të
afatit të janarit në të gjitha
njësitë akademike të
Universitetit. Duke shpresuar që
në një afat të shkurtër kohor do
të arrihet zgjidhja e duhur për
situatën e krijuar, deri në njof-
timin e radhës ky është qëndri-
mi zyrtar i Universitetit", është
thënë në komunikatën e UP-së.

UP-ja mbështet 
grevën në institucionet
arsimore

Kjo është oferta e 
kryeministrit 

për SBAShK-un
Oferta e Qeverisë për mbi 20 mijë të punësuar në sektorin e arsimit
kap vlerën rreth 20 milionë euro në vit. Sipas ofertës së Qeverisë së
Kosovës, kjo është rritja e pagave për katër kategoritë e mësimd-
hënësve: Për 5 000 mësimdhënës në shkollat e mesme, nga 74.8 euro
më shumë në muaj;
për 14.790 mësimdhënës në arsimin fillor, nga 46.8 euro më shumë në
muaj; për 912 mësimdhënës ne arsimin parashkollor, nga 49.8 euro
më shumë në muaj; për 125 mësimdhënës në shkollat speciale, nga
49.8 euro më shumë në muaj.

Presidenti bën thirrje 
për dialog social 

Presidentin i vendit, Hashim Thaçi, ka ftuar Qeverinë dhe përfaqë-
suesit e sindikatave që ta nisin dialogun social për të gjetur zgjidhje
për të gjitha çështjet. "Sa iu përket grevave të mësimdhënësve e të
punëtorëve të shëndetësisë, i kuptoj vendimet e Qeverisë së Kosovës,
respektoj të drejtën për protestë dhe grevë, por i inkurajoj palët për
dialog social. Jam kundër veprimeve të njëanshme, pra insistoj dhe i
inkurajoj palët për dialog social. Me ata njerëz kam punuar gjatë, i
njoh, janë njerëz të mirë dhe kur të ulesh, merresh vesh me ta", ka
thënë Thaçi në një konferencë për medie.

Shqipe HHETEMI

PRISHTINË, 221 JANAR - Presidenti i
Republikës së Kosovës, Hashim
Thaçi, të hënën i ka dorëzuar
ekipit negociator dokumentet
zyrtare për procesin e deritan-
ishëm të dialogut në mes të
Kosovës dhe Serbisë. Pas takimit
me bashkëdrejtuesit e ekipit
negociator, Fatmir Limaj dhe
Shpend Ahmeti, presidenti Thaçi
në një konferencë për medie ka
bërë me dije se ky dokument
përfshinë sfondin e fazës për-

fundimtare të dialogut Kosovë -
Serbi dhe pozicionet e
përgjithshme të palës kosovare
në takimet e zhvilluara me për-
faqësuesit e Bashkimit Evropian
në Bruksel. "Ky dokument infor-
mues përfshinë çështje specifike
të diskutuara në kuadër të fazës
përfundimtare, si: personat e
pagjetur, pastaj çështjen e per-
sonave të zhvendosur, për të
vazhduar në trashëgiminë kul-
turore, çështjen e pronave, të
drejtën e komuniteteve joshu-
micë, kthimin e artefakteve arke-
ologjike dhe etnologjike të

Kosovës. Gjithashtu, është
kërkuar që të gjitha marrëveshjet
e arritur në kuadër të dialogut
teknik dhe politik në periudhën
2011-2015 duhet të zbatohen si
pjesë e marrëveshjes gjithëpërf-
shirëse", ka deklaruar Thaçi,
duke shtuar se bartësit e institu-
cioneve të Kosovës do të punojnë
së bashku për realizimin e objek-
tivave sipas Kushtetutës, ligjeve
dhe vullnetit të qytetarëve të
Kosovës. "Synimi i Kosovës
mbetet që në javët dhe muajt e
ardhshëm të arrihet një mar-
rëveshje gjithëpërfshirëse ligjër-

isht obliguese në rrafshin
ndërkombëtar, që garantohet
pranimi i Kosovës në
Organizatën e Kombeve të
Bashkuara, si dhe njohja nga
Serbia. Do të ketë kufij sipas stan-
dardeve evropiane, Kosova dhe
Serbia do të mbesin shtete
shumetnike dhe nuk do të ketë
kufi në baza etnike", është shpre-
hur Thaçi.
Pavarësisht prej vështirësive, ai
ka thënë se marrëveshja për-
fundimtare do të arrihet dhe
pjesë e saj do të jetë edhe përf-
shirja e Preshevës, Bujanovcit
dhe Medvegjës me Kosovën.
"Besoj se diçka e tillë me
vështirësi shumë të mëdha
mund të arrihet. E di se do të ketë
pengesa, vështirësi, ballafaqime
dhe kokëdhimbje të ndryshme,
por besoj në udhëheqjen e BE-së
dhe në mbështetjen e plotë dhe
të sinqertë të ShBA-së. Vazhdoj të
besoj edhe më fuqishëm se
herëve të tjera që në marrëvesh-
jen përfundimtare do të kemi
përfshirjen e Preshevës,

Medvegjës dhe Bujanocit me
Kosovën. Garantoj se për t'i shuar
të gjitha spekulimet edhe Liqeni i
Gazivodës, edhe veriu i
Mitrovicës, edhe Trepça do të
jenë pjesë e Kosovës", ka thek-
suar Thaçi, duke shtuar se tani
është momentumi që spektri
politik të jetë i bashkuar dhe të
punojë fuqishëm. "Prandaj do të
punojmë shumë ngushtë dhe në
ditët e ardhshme do të jem në
ShBA që ta shtojmë procesin në
mënyrë që të shkojmë drejt një
vendimmarrje historike, paqë-
sore dhe përfundimtare. Të gjithë
duhet të fokusohemi se mbi
ndonjë veprim taktik elektoral
apo ditor të marrim orientim dhe
vendime strategjike për shtetin e
Kosovës. Veprim më strategjik
sesa kultivimi dhe fuqizimi i
raporteve me ShBA-në nuk ka.
Raportet me ShBA-në janë më të
rëndësishme sesa çdo interes
momental. Kosovës as liria dhe
as pavarësia nuk i vyen kurrgjë pa
mbështetjen e Amerikës. Nuk
dëshiroj ta jetojë kohën kur në

Presidenti i Kosovës, Hashim Thaçi, ka pritur në takim kryesuesit e ekipit negociator, Fatmir Limajn dhe Shpend Ah

Thaçi koordinohet me ekipin nego

Presidenti Hashim Thaçi është takuar të hënën me kryesuesit e ekipit 
negociator, Fatmir Limajn dhe Shpend Ahmetin, me të cilët ka diskutuar për
fazën finale të dialogut Kosovë - Serbi. Në funksion të koordinimit dhe 
harmonizimit të veprimeve shtetërore, Thaçi i ka dorëzuar ekipit negociator
dokumentet zyrtare për temat që janë diskutuar deri më tani në këtë proces.
Në një konferencë me gazetarë, Thaçi ka bërë me dije se me ekipin 
negociator janë pajtuar që ky proces, i cili kërkon unitet shoqëror dhe 
konsensus politik, duhet të përfundojë me marrëveshje gjithëpërfshirëse, e cila
do t'i sigurojë Kosovës njohjen nga Serbia dhe anëtarësimin në OKB

Kosovë do të ketë një politikë
jokoordinuese vendimmarrëse
me ShBA-në", ka thënë ai. 

Në këtë kuadër presidenti Thaçi
ka treguar se i ka dërguar presi-
dentit Trump një letër përmes së

cilës ka ritheksuar përkushtimin
e Kosovës për të qenë pjesë e dia-
logut për arritjen e marrëveshjes
përfundimtare Kosovë - Serbi.
"Me rëndësi është që ne mos të
gabojmë, ne të jemi unikë, të
marrim vendime bashkërisht me
ShBA-në, BE-në dhe jam i bindur
se do të kemi sukses. Në vend të
ankesave në raport me Serbinë
ne duhet të punojmë me botën
perëndimore, ta arrijmë mar-
rëveshjen përfundimtare, Serbia
rrugën e vet e ne rrugën tonë.
Përderisa nuk kemi marrëveshje
do të kemi probleme të vazh-
dueshme. Por, ne si liderë nuk e
kemi të drejtën as morale, as
kombëtare e as kushtetuese t'u
lëmë probleme gjeneratave të
ardhshme", ka deklaruar presi-
denti. 
Në këtë konferencë Thaçi ka folur
edhe për çështjen e taksës ndaj
produkteve serbe, duke thënë se
Serbia meriton edhe më shumë se
kaq, mirëpo Kosova duhet të
shikojë më larg dhe të mos e
rrezikojë partneritetin me miqtë
ndërkombëtarë. "Kosova nuk
duhet të vendosë pengesa apo
vështirësi për dialog dhe ta forco-
jë imazhin negativ para miqve
tanë. Ne duhet të prodhojmë
argumente pozitive, e jo elemente
negative në raport me miqtë dhe
partnerët tanë. Nuk duhet ta lejo-
jmë që Serbia të krijojë favore të
panevojshme për shkak të zhvil-
limeve. Serbia meriton përtej tak-
sës. Serbia meriton ndëshkimin
nga bashkësia ndërkombëtare për
të gjitha krimet e bëra në Kosovë.
Ajo meriton edhe më tepër nga
ne, por ne duhet të shikojmë më
larg sesa politikat momentale.
Çdoherë kur kemi bashkëpunuar
me bashkësinë ndërkombëtare,
NATO-n e ShBA-në, nuk kemi
humbur. Aty ku do të jenë ShBA-
ja dhe BE-ja do të jemi edhe ne.
Askush prej miqve tanë nuk e
dëshiron lëndimin e shtetit të
Kosovës, por e dëshiron

avancimin dhe, tekefundit, kush
jemi ne, çfarë kaçiku kemi ne për
t'i penguar ShBA-në, BE-në dhe

NATO-n në angazhimet për paqe
të përgjithshme në Ballkanin
Perëndimor", ka thënë Thaçi. 

metin

ociator, kërkon shtim të dialogut

Pas takimit, kryesuesi i ekipit
negociator, Shpend Ahmeti, ka
thënë se presidenti i Kosovës,
Hashim Thaçi, i ka siguruar ata
se nuk ka asnjë draft zyrtar
qoftë me Brukselin, qoftë me
Serbinë, në lidhje me procesin
e ardhshëm të dialogut në
Bruksel. "Ky është një raport i
presidencës për delegacionin
shtetëror dhe nuk është doku-
mentacion i cili është dakord-
uar apo është diskutuar me
Brukselin. Pra, na është rapor-
tuar mbi temat që janë disku-
tuar, nuk është transkriptim i
takimeve që presidenti Thaçi
ka pasur atje, por është një
raportim i ekipit të Thaçit për
temat e ndryshme që janë
hapur në Bruksel si pjesë e
fazës përfundimtare. Në këto
çështje figurojnë temat siç
janë ato për çështjen e të
zhdukurve, të zhvendosurve,
pastaj për trashëgiminë kul-
turore, pronat dhe të drejtat e
minoriteteve", ka deklaruar
Ahmeti, duke shtuar se së
shpejti do të zhvillohet edhe
vizita e dytë e delegacionit të
Kosovës në Bruksel për të
diskutuar me zyrtarët e BE-së
për dialogun.  
Edhe bashkëkryesuesi i ekipit
negociator, zëvendëskryemi-

nistri Fatmir Limaj, ka thënë se
nuk kanë marrë shumë doku-
mente nga presidenti Thaçi
dhe se pak a shumë, sipas tij,
do të fillohet nga zeroja për
ndërtimin e platformës për
bisedime me Serbinë.
"Realisht nuk kemi marrë
shumë dokumente. Duhet të
fillojmë nga zero për të paraqi-
tur qëllimin e Kosovës. Kjo do
të jetë korniza jonë e dialogut
të mundshëm Kosovë - Serbi.
Për ne si delegacion shtetëror
tani e dimë ku jemi si shtet në
këtë proces. Ky ka qenë edhe
qëllimi ynë që të kemi të qartë
se në çfarë pike po fillojmë në
mandatin që e kemi. Duhet të
fillohet nga zeroja, për ta fillu-
ar ndërtimin e bashkëbisedim-
it të temave që u theksuan nga
Ahmeti. Ne morëm doku-
mentacionin nga presidenti
Thaçi. E kemi marrë një draft-
propozim nga kryeministri
dhe me këtë po ndërtohet një
dosje për të ecur përpara në
procesin e dialogut me
Serbinë. Ajo që ne morëm në
përfundim është se, përveç
bisedimeve që janë bërë më
tepër me Brukselin sesa me
Serbinë, nuk ka pasur ndonjë
marrëveshje të arritur", ka
deklaruar Limaj.

Limaj e Ahmeti marrin
garanci nga presidenti se
nuk ka draft marrëveshje

të arritur në dialogun e
Brukselit

PRISHTINË, 221 JANAR (ER) - Agjenda
legjislative për këtë vit, reformat
në sektorë të ndryshëm që ndër-
lidhen edhe me agjendën inte-
gruese të Kosovës në Bashkimin
Evropian, dialogu me Serbinë dhe
tema të tjera, u diskutuan të
hënën në mes të kryetarit të grupit
parlamentar të Partisë
Demokratike të Kosovës, Memli
Krasniqi dhe shefes së Zyrës së
Bashkimit Evropian në Kosovë,
Nataliya Apostolova. 
Në këtë takim të pranishëm ishin
edhe deputetët Elmi Reçica, Blerta
Deliu-Kodra dhe Sala Berisha-
Shala. Krasniqi e ka njoftuar
Apostolovën edhe për qëndrimin

e PDK-së pro dialogut me Serbinë,
me synimin që të arrihet një mar-
rëveshje ndërkombëtare obliga-
tive. Ai ka theksuar angazhimin e
PDK-së për një konsensus të plotë
të spektrit politik të Kosovës rreth
dialogut.
Shefi i grupit parlamentar i PDK-
së, Memli Krasniqi, ka folur edhe
për përkushtimin e PDK-së në
Kuvend që të ketë angazhim edhe
më të madh në reforma të rëndë-
sishme për vendin si në sundimin
e ligjit, ekonomi, arsim dhe fusha
të tjera. Për këtë, ka theksuar
Krasniqi, do të ketë bashkëpunim
të ngushtë edhe me Bashkimin
Evropian dhe partnerë të tjerë.

Krasniqi, Apostolovës: PDK-ja po angazhohet 
për konsensus rreth dialogut me Serbinë

PRISHTINË, 221 JANAR (ER) - Qindra
zyrtarë dhe simpatizues së
Lidhjes Demokratike të Kosovës
(LDK) kanë nderuar të hënën
kujtimin dhe veprën e ish-presi-

dentit Ibrahim Rugova me rastin
e 13-vjetorit të vdekjes së tij. 
Lidhja Demokratike e Kosovës në
një akademi përkujtimore ka kuj-
tuar krijimtarinë politike dhe
letrare të ish-presidentit Rugova.
Kryetari i Lidhjes Demokratike të
Kosovës, Isa Mustafa, ka thënë se
trembëdhjetë vjet më parë
Kosova në mënyrë madhështore
ia dha lamtumirën e fundit ish-
presidentit Rugova. "Rugova lindi
dhe mbeti njeri i këtij vendi, i
popullit shqiptar dhe i dheut të
Kosovës. Filozofia e tij politike
dhe veprimtaria krijuese
kapërceu pashmangshëm kufijtë
e Ballkanit dhe u bë e pranuar dhe
e admiruar nga civilizimi evropian
dhe ai botëror", ka thënë Mustafa.
Ai ka shtuar se ish-presidenti
Rugova ka krijuar platformën
politike për republikën e pavarur
dhe sovrane të Kosovës, anëtare
të Bashkimit Evropian dhe të
NATO-s dhe në miqësi të përher-
shme me Shtetet e Bashkuara të
Amerikës. "Presidenti Rugova
punoi për ndërkombëtarizimin e
çështjes së Kosovës. Ai i krijoi
Kosovës shumë miq anekënd
botës", ka thënë ai.
Mustafa ka thënë se LDK-ja po

punon me përkushtim të veçantë
për t'i realizuar prioritetet e saj të
cilat me vizionin dhe largpamësinë
e tij mbresëlënëse i kishte
parashikuar dhe promovuar 
ish-presidenti Ibrahim Rugova.
"LDK-ja i mbetet besnike
fuqizimit të partneritetit dhe
miqësisë së përhershme me
Shtetet e Bashkuara të Amerikës
dhe vendet e tjera perëndimore.
LDK-ja do të angazhohet me 
vendosmëri dhe konsistencë që
ta ndjekë rrugën integruese të
Kosovës në strukturat euroat-
lantike, që është alternativa e
vetme perspektive për qytetarët
dhe shtetin e Kosovës, e formuluar
si e tillë nga vetë presidenti
Rugova. Ne vazhdojmë të jemi
besnikë të paqes, mirëkuptimit,
dialogut konstruktiv si mjet për

zgjidhjen e problemeve brenda
dhe jashtë vendit, por edhe të
vendosur ta ruajmë shtetësinë

tonë. Ta ruajmë Kosovën në 
kufijtë në të cilët e ka shpallur
pavarësinë, ta forcojmë 

identitetin e brendshëm dhe të
jashtëm të shtetit të Kosovës", ka
thënë Mustafa.

Mustafa: Ibrahim Rugova i krijoi Kosovës 
shumë miq anekënd botës

PRISHTINË, 221 JANAR (ER) - 565
persona kanë kërkuar ndihmë
mjekësore gjatë tri ditëve në
Klinikën Emergjente të Qendrës
Klinike Universitare të Kosovës.
Sipas raporteve të punës, gjatë
kësaj periudhe 86 pacientë janë
trajtuar në dhomën e rean-
imimit, gjersa kishte 110 raste

kirurgjike, 179 raste internistike
dhe 159 raste ishin në dhomën e
ortopedisë. Si pasojë e aksiden-
teve në trafik, 16 persona kanë
kërkuar ndihmë mjekësore. Me
udhëzim të mjekëve, në reparte
të ndryshme të QKUK-së, janë
shtrirë 66 pacientë për ta 
vazhduar trajtimin.

Prishtinë, 221 jjanar ((ER) - Në
Akademinë e Kosovës për Siguri
Publike të hënën filloi trajnimi
bazik i gjeneratës së 54-t të
Policisë së Kosovës. Kolonel
Milorad Corac, drejtor i
Departamentit për Trajnime në

Drejtorinë e Përgjithshme, si dhe
instruktorët e Policisë së Kosovës
në akademi, u dëshiruan
mirëseardhje kadetëve të rinj dhe
i inkurajuan ta japin maksimumin
që trajnimin bazik ta përfundojnë
me sukses. Kadetët e rinj do të tra-

jnohen sipas planprogrameve të
dizajnuara në bazë të standardeve
ndërkombëtare për të drejtat e
njeriut dhe sundim të ligjit.
Trajnimin, i cili do të zgjasë deri në
shtator, do ta vijojnë 430 kadetë të
Policisë së Kosovës.

Për tri ditë në Emergjencë
u trajtuan 565 raste

Filloi trajnimi bazik i kadetëve
të Policisë së Kosovës

"Presidenti Rugova punoi për ndërkombëtarizimin
e çështjes së Kosovës. Ai i krijoi Kosovës shumë
miq anekënd botës", kështu ka thënë kryetari i
Lidhjes Demokratike të Kosovës (LDK), Isa
Mustafa, me rastin e 13-vjetorit të vdekjes së 
ish-presidentit Ibrahim Rugova në akademinë
përkujtimore të organizuar nga kjo parti politike

Presidenti i Kosovës, Hashim Thaçi, me
rastin e 13-vjetorit të vdekjes së ish-presi-
dentit Ibrahim Rugova, ka bërë homazhe te
varri i tij në Prishtinë. Thaçi ka thënë se ish-
presidenti Rugova ishte një prej arkitektëve
të pluralizmit politik të Kosovës. Po ashtu, ai
ka thënë se Rugova ishte njeri i dialogut dhe
marrëveshjeve. 
Homazhe te varri i ish-presidentit Rugova
ka bërë edhe kryeministri Ramush

Haradinaj. "Rugova me rreshtimin përkrah
Perëndimit dhe në miqësi të përhershme
me ShBA-në, ridëshmoi fuqinë e ideve
demokratike shqiptare në shtetkrijim. Në
përvjetorin e 13 të ndarjes nga jeta të presi-
dentit historik, Kosova idealin e tij dhe të
shumë brezave e ka kurorëzuar përmes
unifikimit, që u manifestua me krijimin e
ushtrisë sonë. Ushtarët e Ibrahim Rugovës
dhe të Adem Jasharit tani janë në rresht me

ushtritë e paqes, nën flamurin e Republikës
së Kosovës. Pusho i qetë, president!", ka
thënë Haradinaj.
Edhe ish-presidenti i Kosovës, Fatmir
Sejdiu, ka bërë homazhe te varri i ish-presi-
dentit të Kosovës, Ibrahim Rugova. Në pro-
filin e vet në "Facebook", ai ka shkruar se në
kujtesën kolektive Rugova do të kujtohet
përherë si prijësi paqësor dhe themeltar i
shtetit të Kosovës.

Thaçi, HHaradinaj, SSejdiu ee sshumë zzyrtarë 
të ttjerë bbënë hhomazhe tte vvarri ii RRugovës

Qendresa RRAMA

PRISHTINË, 221 JANAR - Kryeministri i
Kosovës, Ramush Haradinaj, së
bashku me ministrin e Mbrojtjes,
Rrustem Berisha dhe komandan-
tin e Forcës së Sigurisë së Kosovës,
gjenerallejtënant Rrahman Rama,
kanë bërë të hënën zbulimin e
pllakës me mbishkrimin Ministria
e Mbrojtjes, ceremoni kjo e zhvil-
luar në Ministrinë e Mbrojtjes. Pas
zbulimit të pllakës, kryeministri
Haradinaj ka zhvilluar një takim
me ministrin e Mbrojtjes,
Rrustem Berisha, komandantin e
Forcës së Sigurisë së Kosovës,
gjenerallejtënant Rrahman Rama
dhe përfaqësues të tjerë të
Ministrisë së Mbrojtjes, të cilët i ka
uruar për këtë fazë të re të funk-
sionimit, duke vlerësuar se Forca
e Sigurisë së Kosovës do të jetë

forcë shumetnike dhe profesion-
ale, e gatshme për të kontribuuar
në forcimin e paqes dhe të sta-
bilitetit në Kosovë, rajon dhe më
gjerë.
Pas zbulimit të pllakës, ministri i
Mbrojtjes, Rrustem Berisha, ka
thënë se sot është një ditë e veçan-
të për këtë ministri, për Forcën e
Sigurisë së Kosovës dhe për të
gjithë qytetarët e Kosovës, pasi
nga sot do të ndryshojë emërtimi i
Ministrisë në Ministri të
Mbrojtjes. Më pas, ministri
Berisha ka falënderuar të gjithë
ata që kontribuuan që Ministria e
Forcës së Sigurisë të shndërrohet
në Ministri të Mbrojtjes dhe Forca
e Sigurisë të shndërrohet në ushtri
të Kosovës. "Zyrtarisht që nga sot
është dita e parë kur fillon procesi
i tranzicionit të Forcës së Sigurisë
së Kosovës në ushtri të Kosovës.
Dua t'i falënderoj të gjithë part-

nerët ndërkombëtarë, Shtetet e
Bashkuara të Amerikës, përfaqë-
suesit e NATO-s që janë këtu, në
veçanti dua ta falënderoj kryemi-
nistrin e Kosovës, i cili në
vazhdimësi, në të gjitha etapat, e
ka përkrahur transformimin e
FSK-së dhe do të vazhdojë ta
përkrahë edhe në procesin e
tranzicionit", ka thënë ministri

Berisha, duke shtuar se i tërë 
procesi i tranzicionit do të jetë një
proces gradual, transparent dhe
është paraparë një plan 
dhjetëvjeçar i arritjes së
kapaciteteve të mbrojtjes.
Duke folur rreth mandatit të ri,
ministri Berisha tha se Forca e
Sigurisë së Kosovës do të jetë forcë
shumetnike, profesionale që do të

jetë e përfaqësuar nga të gjithë
qytetarët e Kosovës, në interes të
të gjithë qytetarëve të Kosovës,
por edhe në interes të ndërtimit të
paqes dhe stabilitetit në rajon dhe
më gjerë. Ministri Berisha ka
falënderuar kryeministrin
Haradinaj për mbështetjen dhe
përkrahjen e dhënë në të gjitha
etapat.

Të hënën është vendosur pllaka me mbishkrimin Ministria e Mbrojtjes

Fillon procesi i tranzicionit 
të FSK-së në ushtri

Faton DDËRMAKU

PRISHTINË, 221 JANAR - Presidenti i
vendit, Hashim Thaçi, të hënën
ka dekretuar 37 gjyqtarë të rinj të
Republikës së Kosovës. Në një
ceremoni solemne para presi-
dentit Thaçi, gjyqtarët e rinj,
shtatë prej të cilëve vijnë nga
komuniteti serb, janë betuar se
gjatë kryerjes së detyrës do t'i

qëndrojnë besnikë Republikës së
Kosovës, Kushtetutës, ligjeve në
fuqi dhe do të respektojnë rregul-
lat e etikës profesionale si dhe do
t'i kryejnë me besnikëri, në
mënyrë të pavarur, profesionale
dhe të paanshme detyrat dhe
funksionet që u janë besuar. "Sot
është ditë e veçantë për
Republikën e Kosovës sepse sis-
temit gjyqësor i bashkohen edhe
tridhjetë e shtatë gjyqtarë të rinj.

Kosova në vazhdimësi ka bërë
dhe po bën reforma në sistemin
gjyqësor, me të vetmin qëllim, që
sistemi gjyqësor të funksionojë sa
më mirë, që të kemi sundim të
mirëfilltë të ligjit në shtetin tonë",
u shpreh presidenti Thaçi.
Kreu i shtetit ka thënë se në vitin e
kaluar është bërë një punë e
madhe nga institucionet
përgjegjëse për hartimin, mira-
timin dhe shpalljen e ligjeve të

rëndësishme, që e kanë avancuar
edhe më tej sistemin gjyqësor.
"Shteti i Kosovës është ndërtuar
mbi parimet kushtetuese, të
gjithëpërfshirjes, të barazisë dhe
të lirisë së secilit individ që ta real-
izojë vetveten dhe të kërkojë lum-
turinë e tij/saj pa iu cenuar
asnjëherë e drejta që të jetë pjesë
e shoqërisë së Kosovës. Republika
e Kosovës ka miratuar masa
adekuate për të promovuar një
barazi të plotë dhe efektive ndër-
mjet pjesëtarëve të komuniteteve
në të gjitha fushat e jetës
ekonomike, shoqërore, politike
dhe kulturore. Edhe sot dekretimi
dhe betimi i këtyre gjyqtarëve

pasqyron plotësisht natyrën
shumetnike të Republikës së
Kosovës", ka thënë presidenti
Thaçi.
I pari i vendit ka shtuar se gjyq-
tarët kanë rol të madh në jetën e
qytetarëve, në realizimin e të drej-
tave të tyre dhe në sigurinë e qas-
jes së barabartë në drejtësi, pa
marrë parasysh dallimin e tyre
gjinor, racor, fetar e kombëtar. Në
supet e gjyqtarëve është një
përgjegjësi e madhe, ka theksuar
presidenti Thaçi, të cilën ka besim
të plotë se do të dinë ta mbajnë
dhe qytetarët e vendit tonë do ta
ndiejnë veten të sigurt dhe të
barabartë para ligjit.

Betohen 37 gjyqtarë të rinj

Ministri i Mbrojtjes, Rrustem Berisha, pasi ka zbuluar
pllakën me mbishkrimin Ministria e Mbrojtjes, ka
bërë me dije se nga sot fillon procesi i tranzicionit të
Forcës së Sigurisë së Kosovës (FSK) në ushtri.
Ministri i Mbrojtjes ka falënderuar të gjithë ata që
kontribuuan që Ministria e Forcës së Sigurisë të
shndërrohet në Ministri të Mbrojtjes dhe Forca e
Sigurisë të shndërrohet në ushtri të Kosovës

Në një ceremoni solemne para presidentit të Kosovës, Hashim Thaçi, gjyqtarë
të rinj, shtatë prej të cilëve nga komuniteti serb, kanë bërë betimin të hënën,
duke u zotuar se do t'i qëndrojnë besnikë Republikës së Kosovës, Kushtetutës,
ligjeve në fuqi dhe se do t'i respektojnë rregullat e etikës profesionale

PRISHTINË, 221 JANAR (ER) - Ministri
i Inovacionit dhe Ndërmarrësisë,
Besim Beqaj, po merr pjesë në
Forumin "World Business
Angels" në Zagreb të Kroacisë.
Ministri Beqaj, së bashku me
ministrat e rajonit, ishte pjesë e
panelit ministror me temën
"Zhvillimi i një partneriteti global
me qëllim të përfshirjes financia-
re dhe lehtësimin e qasjes në
financat ndërkombëtare të star-
tupeve, NVM-ve dhe bizneseve të
mëdha". Ndër të tjera, ai theksoi
se do të vazhdojë të përkrahë dhe
inkurajojë ndërmarrësit e rinj,

pasi beson fuqishëm se ata janë
të vetmit të cilët mund të 
përballen dhe t'i trajtojnë disa
prej sfidave më të mëdha me të
cilat po përballet bota aktualisht.
Ky forum do të zgjasë dy ditë dhe
përfundon me pritjen nga 
presidentja e Republikës së
Kroacisë, Kolinda Granar Kitarovic.
Forumi i WBA u mbajt për herë të
parë në Kroaci, ku mblodhi 
politikëbërës të nivelit të lartë,
ekspertë të ekonomisë dhe 
ndërmarrës të cilët shkëmbyen
përvojat dhe praktikat më të mira
të shteteve të tyre.

Ministri Beqaj merr pjesë në forumin World
Business Angels në Kroaci

PRISHTINË, 221 JANAR (ER) - Klubi i
Prodhuesve të Kosovës përmes
një komunikate për medie ka
reaguar ndaj të gjitha atyre insti-
tucioneve që nuk janë duke i
respektuar vendimet e ekzekutiv-
it të vendit edhe pas vendimit për
vendosjen e taksës prej 100

përqindësh ndaj produkteve
serbe. "Për Klubin e Prodhuesve
të Kosovës është e
papranueshme që Agjencia
Qendrore e Prokurimit, e cila ka
bërë blerje në emër të agjencive
të pavarura, ka hapur tender që
të blejë produkte të cilat kanë

origjinë nga Serbia", thuhet reag-
imin e këtij institucioni.
Ky reagim i Klubit të Prodhuesve
të Kosovës ka ardhur pasi ditë më
parë Agjencia Qendrore e
Prokurimit ka kërkuar të blejë
prodhime të Serbisë për t'i
furnizuar disa institucione.

"Institucionet e Republikës së
Kosovës duhet t'u japin përparësi
prodhimeve vendore gjatë
prokurimit publik dhe kërkojmë
që të ndryshohet Ligji për
Prokurimi Publik, sepse edhe në
bazë të MSA-së lejohet që t'u
jepet përparësi prodhimeve ven-

dore. Kjo praktikë zbatohet në
shumicën e vendeve të regjionit
dhe në vendet e BE-së", është
theksuar në reagimin e Klubit të
Prodhuesve.
Klubi i Prodhuesve shpreson që
Qeveria do t'i marrë masat e
duhura ndaj këtij veprimi.

Klubi i Prodhuesve të Kosovës reagon 
ndaj skandalit të AQP-së

PRISHTINË, 221 JANAR (ER) - Ministri
i Bujqësisë, Pylltarisë dhe
Zhvillimit Rural, Nenad Rikalo,
në kuadër të vizitës së tij në
Berlin, është takuar me komi-
sionarin për bujqësi, Phil Hogan,
si dhe atë për siguri të ushqimit
dhe shëndetësi, Vyetinis
Andriukatis, me të cilët ka bised-
uar ekskluzivisht për procesin e
integrimit evropian të
Republikës së Kosovës për
avancimin e sektorit të bujqësisë.
Me këtë rast, ministri Rikalo ka
marrë përkrahje të fuqishme nga
të dy komisionarët për mbështet-

jen e Kosovës në të gjitha proce-
set e integrimit evropian. Po
ashtu, ministri Rikalo është
shprehur i gatshëm që përmes
angazhimit të tij në ministri t'i
përmbushë të gjitha kriteret që
dalin nga MSA-ja, e gjitha kjo për
një rrugëtim sa më të shpejtë të
Republikës së Kosovës në
Bashkimin Evropian. Gjatë këtij
takimi ministri ka prezantuar
edhe të arriturat në sektorin e
bujqësisë si dhe i ka njoftuar ata
me programet e ministrisë për
mbështetjen e bujqësisë dhe
zhvillimit rural në përgjithësi.

Ministri Rikalo merr mbështetje për Kosovën
nga dy komisionarë të BE-së

Albulena SS. MMAVRAJ

DRENAS, 221 JANAR - "Investitorët
në Kosovë kanë partnerë dhe
nuk janë vetëm", kështu ka
thënë kryeministri i Kosovës,
Ramush Haradinaj, gjatë vizitës
që i ka bërë të hënën ndërmar-

rjes së re Ferronikeli, ku ka parë
nga afër zhvillimet në këtë
kompani. Me këtë rast, kryemi-
nistri Haradinaj, pasi ka falën-
deruar Grupin Balfin për inves-
timin në ndërmarrjen
Ferronikeli, ka thënë se kjo
kompani është një prodhuese
dhe eksportuese e madhe si

dhe investim me rëndësi për
Kosovën. "Janë disa vështirësi
që do t'i kalojmë bashkë. Janë
800 të punësuar të rregullt dhe
është interes yni që vështirësitë
që i kemi t'i tejkalojmë bashkë.
Njëkohësisht, është interes yni
ta përçojmë porosinë që
investitorët në Kosovë kanë
partnerë dhe nuk janë vetëm",
ka theksuar kryeministri
Haradinaj, duke shtuar se nga
Ferronikeli do ta dërgojnë
porosinë për të gjithë investi-
torët e tjerë potencialë që të
investojnë në vendin tonë. 

Drejtori i Balfin Group, që tash
ka në pronësi kompaninë
"NewCo Ferronikeli", Samir
Mane, e ka falënderuar kryemi-
nistrin Haradinaj për vizitën e
sotme, ku e ka njoftuar nga afër
me ambientin, prodhimin në
Ferronikel, si një nga fabrikat
më të rëndësishme për
Kosovën, po ashtu edhe për
ecurinë e këtyre muajve prej se
e kanë marrë fabrikën në
pronësi. "Po ashtu, diskutuam
edhe planet për të ardhmen për
një bashkëpunim më të madh si
me qeverinë lokale, por edhe

atë qendrore", ka thënë Mane. 
Më pas kryeministri Haradinaj,
i shoqëruar nga presidenti i
Grupit  Balfin, Samir Mane, dhe
kryetari i komunës së Drenasit,
Ramiz Lladrovci, ka vizituar
Departamentin e Prodhimit, ku
ka prëa nga afër procesin e
prodhimit dhe nga përfaqësue-
sit është njoftuar me procesin e
punës dhe përpunimit të metal-
it në këtë fabrikë. Kryeministri
Haradinaj ka vizituar edhe
mensën e Ferronikelit, në të
cilën ka drekuar bashkë me
punëtorët e kësaj fabrike.

Haradinaj: Investitorët në Kosovë 
kanë partnerë dhe nuk janë vetëm

PRISHTINË, 221 JANAR (ER) - "Me
rritjen ekonomike më të madhe
në rajon, zvogëlimin e tarifave
tatimore, reformat thelbësore
në sundim të ligjit dhe ato
fiskale, si dhe me ligjin për
investime strategjike, Kosova
ka hyrë në hartën e vendeve
atraktive dhe të sigurta për
investitorët e huaj", ka thënë
kryeministri Haradinaj të
hënën gjatë takimit me delega-
cionin amerikan, të përbërë
nga Daniel Cannon, Ryan
Zinke, dhe Steven Lindgren,

përfaqësues të Artillery One.
Kryeministri Haradinaj ka bërë
me dije se në këtë takim kanë
folur për mundësitë e shumta
për investime në sektorin e
ujërave, teknologjisë dhe të
telekomunikacionit në vendin
tonë.  "Pas investimit të
Contour Global në energji dhe
me krijimin e Zonës së Veçantë
Ekonomike Amerikane në
Gjakovë, Kosova tashmë është
adresë e besueshme për inves-
time amerikane", ka thënë
Haradinaj.

Kosova, adresë e besueshme 
për investime amerikane

Kryeministri i Kosovës, Ramush Haradinaj, ka
vizituar të hënën ndërmarrjen e re të Ferronikelit,
ku ka parë nga afër zhvillimet në këtë kompani.
"Investitorët në Kosovë kanë partnerë dhe nuk
janë vetëm", ka thënë Haradinaj 

MITROVICË, 221 JANAR (ER) - Drejtuar
nga nënkryetari i Komunës së
Mitrovicës, Faruk Mujka, të
hënën është mbajtur mbledhja e
radhës e Bordit të Drejtorëve, në
të cilën janë diskutuar dhe 
shqyrtuar çështje të rëndësishme
nga fushëveprimi i bordit dhe
drejtorive komunale. Në mbled-
hjen e këtij bordi përfaqësuesja
nga UN-Habitat, Zana Sokoli, ka
prezantuar Planin Zhvillimor
Komunal për vitin 2009-2025, me
ç'rast ka falënderuar drejtorët
komunalë për bashkëpunimin e

mirëfilltë të tyre dhe anëtarëve të
grupeve punuese për hartimin e
këtij plani. Po ashtu, pjesë e Planit
Zhvillimor Komunal të Mitrovicës
është edhe kompania konsulente
"INSI" sh.p.k e cila bën hartimin e
këtij plani. Ndërsa drejtori i
Urbanizmit, Besnik Beka, ka
thënë se është tejet mirënjohës
për bashkëpunimin e mirë që ka
pasur ndër vite Komuna e
Mitrovicës me UN-Habitat dhe
kompaninë në fjalë. Ai ka thek-
suar se ky bashkëpunim do të
vazhdojë edhe më tutje. Në anën

tjetër, drejtori për Kulturë, Rini
dhe Sport, Tafil Peci, ka kërkuar
nga Bordi i Drejtorëve që të 
formohet një komision ku do të
shqyrtohet mundësia për 
krijimin e një rregulloreje për
dhënien e dekoratave të
ndryshme.  Kurse drejtori për
Financa dhe Zhvillim Ekonomik,
Shukri Gashi, ka njoftuar bordin
lidhur me inkasimin e të hyrave
vetjake për vitin 2018, duke thënë
se përgjatë këtij viti inaksimi i
këtyre të hyrave ka qenë 92.17 për
qind.

Komuna e Mitrovicës inkasoi mbi
92 për qind të hyrat vetjake

PRISHTINË, 221 JANAR (ER) -
Komuna e Prishtinës ka shënuar
50-vjetorin e themelimit të
arkivit Komunal të Prishtinës.
Kjo komunë ka bërë me dije se
ky arkiv vazhdon t'u shërbejë
kryeqytetasve për materiale të
ndryshme. "Si sot, 50 vjet më
parë, u themelua Arkivi
Komunal i Prishtinës i cili vazh-
don t'u shërbejë mijëra qyte-

tarëve me materiale gjatë vitit.
Arkivi Komunal i Prishtinës
është një ndër arkivat më të
mëdha në Kosovë, me fond
shumë të madh të koleksioneve
arkivore, përfshirë vendime të
organeve komunale, të
gjykatave, dokumenteve të
arsimit, ekonomisë, kulturës,
shëndetësisë e të ngjashme", ka
njoftuar Komuna e Prishtinës.

Shënohet 50-vjetori i
themelimit të arkivit
Komunal të Prishtinës 

SKENDERAJ, 221 JANAR (ER) - Një 
delegacion nga Shtetet e
Bashkuara të Amerikës ka vizituar
Komunën e Skenderajt, ku ka
premtuar ndërtimin e një spitali
rajonal në këtë komunë. Kryetari i
Skenderajt, Bekim Jashari, ka thënë
se komuna që ai drejton është e
interesuar për të gjithë partnerët
që investojnë në Skenderaj. "Çdo
ditë e më tepër po shtojmë përp-
jekjet dhe hapat për realizimin e
projektit më madhor që Skenderaj
ka pasur ndonjëherë - Penda e
Drenicës, një projekt dhjetëra mil-
iona euro, i cili do ta zgjidhë për-
fundimisht problemin e ujit të

pijshëm për së paku 200 mijë
banorë. Vizita e mikut tim nga
Shtetet e Bashkuara të Amerikës,
Daniel Cannon, një njeri i zot në
financa ndërkombëtare, dhe
bankier i dalluar investiv, është
ekskluzivisht rikonfirmim i 
premtimit të tij për investim në dy
projekte tejet të rëndësishme:
Penda e Drenicës dhe ndërtimi i
një spitali rajonal", ka thënë
Jashari. Ndërsa përfaqësuesi i 
delegacionit amerikan, Daniel
Canonn, ka deklaruar se arsyeja e
vizitës së tyre është që ta përm-
bushin premtimin e dhënë që të
ndërtojnë një spital në Skenderaj. 

Së shpejti pritet të ndërtohet 
spitali rajonal në Skenderaj

VUSHTRRI, 221 JANAR (ER) -
Njëzetë e pesë (25) studentë
nga Iowa kanë vizituar të
hënën qytetin e Vushtrrisë.
Kryetari i komunës, Xhafer

Tahiri, ka bërë me dije se stu-
dentët i ka njoftuar me qytetin
e Vushtrrisë, kulturën e histor-
inë e pasur, mbi të gjitha me
njerëzit e mirë të saj. "Miqësia

dhe bashkëpunimi ynë me
Iowan po jep rezultate
konkrete në këmbimet 
kulturore dhe ekonomike", ka
thënë kryetari Tahiri.

Studentët nga Iowa vizitojnë Vushtrrinë

SKENDERAJ, 221 JANAR (ER) - Ka
ndërruar jetë të hënën veterani i
Ushtrisë Çlirimtare të Kosovës
(UÇK), Hajrë Gashi nga
Komuna e Skenderajt. Gashi
ishte kthyer nga Gjermania së
bashku me djemtë e vet për t'iu

bashkuar radhëve të UÇK-së.
Baca Hajrë gjatë luftës në
shtëpinë e vet në Rezallë të Re
kishte prodhuar topin pa 
dridhje dhe minahedhësin për
luftëtarët e UÇK-së, së bashku
me Bekim Berishën-Abenë.

Ndërron jetë Hajrë Gashi,
mjeshtri i armëve të UÇK-së

Behxhet SSh. 
SHALA - BBAJGORA

Në ssituatë nnormale, aas kkorrigjim ttë
kufijve ee aas kkëmbim ttë tterritoreve:
Po të kishim politikanë me shkollë
fillore të përgatitjes politike nuk do
të vinim në situatë që, 20 vjet pas
përfundimit të luftës dhe 11 vjet
pas shpalljes së pavarësisë, të 
bisedojmë me Serbinë për kufijtë e
Kosovës dhe statusin e saj politik
dhe juridik. Por, meqë kemi 
politikanë të fortë në muskuj të
gjymtyrëve e që u mungojnë
muskujt në koqe, e sidomos
muskuli i unazës së prapanicës
(prandaj u zgjerohet lehtë dhe
shpejt), po bisedojmë për të gjitha
që i përshtaten Serbisë duke e
kthyer Serbinë në skenë, pasi ajo
ishte përjashtuar në qershor të vitit
1999. Kufijtë e të gjitha ish-repub-
likave të ish-Jugosllavisë ishin për-
caktuar dhe nuk u ndryshuan edhe
pasi u bënë shtete të pavarura dhe
sovrane, pas një lufte të imponuar
nga Serbia e Millosheviqit, ku rol
kishte edhe Millosheviqi i sotëm i
Serbisë, presidenti Aleksandar
Vuçiq. Me Maqedoninë Veriore u
ndamë të lagur rreth Debëlldesë
dhe për pronarët e tokave, shtetas
të Kosovës e që u bënë pjesë e këtij
shteti, u siguruan lejet që, kur të
duan mund t'i vizitojnë pronat e
tyre si dhe, për një kohë edhe do të
mund të punojnë në to, sipas mod-
elit që e përdor Izraeli ndaj
palestinezëve e që i kanë pushtuar
pronat e palestinezëve. Mali i Zi u
tregua bashkëpunues derisa i 
vendosi kufijtë brenda territorit që
e kishte paraparë 100 vjet e më
parë "eksperti" për kadastër i quaj-
tur Knjaz Nikolla i cili, si njësi
matëse për shënjimin e kufirit 
përdori topa, shpata, kama,
pushkë, singija, bomba dhe granata
pas të cilave pjesa e madhe e 
banuar me shqiptarë autoktonë u
pastrua nga shqiptarët duke i
shpërngulur me dhunë apo duke i
shndërruar ato toka në varreza
masive për shqiptarët e ekzekutuar
dhe të torturuar. Gjakun e 
shqiptarëve dhe krimet e Knjaz
Nikollës, Mali i Zi i përdori si tapi
apo fletë poseduese për bartjen e
pronësisë nga toka shqiptare në
tokë të Malit të Zi. 
Hashim Thaçi është lojtar i madh
kur luan me injorantët, të pakurri-
zorët, me  ata që nuk e duan dhe
nuk e dinë çka është atdheu dhe
patriotizmi sepse, në mungesë të
traditës familjare, nuk kanë qenë në
gjendje ta ndërtojnë as traditën
personale. Përveçse janë të 
pafytyrë, ata nuk kanë as identitet
njerëzor, kombëtar dhe moral. Si
rrethanë lehtësuese e kanë
trashëgiminë familjare apo 

ADN-në (nëse më lejohet ta citoj
eksperten e madhe ndërkombëtare
për gjenetikë, juristen dhe politika-
nen Vjosa Osmani). Hashimi është
lojtar i madh i prapaskenave dhe
goditjeve nën brez. Madje është
edhe më i shquar për ngulitje që ua
bënë, kryesisht prapa shpine, ku
është edhe vendi i veçantë për
ngulitje! Ngulitja, si proces, është
tejet komplekse dhe duhet të plotë-
sohen disa parakushte si do të cilë-
sohet: e pabesë, e vullnetshme,
dashamirëse, fekonduese, e prit-
shme, e dëshirueshme, e porositur
apo befasuese. Askush në Kosovë
nuk përmend lojën me kufij me
Serbinë përveç Shkurte Fejzës dhe
Hashim Thaçit. Shkurte Fejza, në
baza ekskluzivisht patriotike dhe jo
materiale, e këndonte këngën për
bashkimin e Mitrovicës së ndarë
dhe të cilin bashkim me aq
mençuri, vendosmëri, patriotizëm
dhe sigurisht që nuk e përjashton
as sakrificën më sublime po e bën
Agim Bahtiri, mik i Shakirës së
Kolumbisë, vendlindje e  Eskobarit
e që, për dallim nga Kosova, ka
përfituar në procesin e liberalizimit
të vizave. Po edhe Agim Bahtiri ka
diçka kolumbiane apo eskobariane,
shikimin e mprehtë dhe plot 
inteligjencë dhe pasionin për zgjerim
të territorit. Edhe flokët i ka bërë pis
të zeza, si kolumbian i vërtetë dhe i
mungojnë vetëm mustaqet për t'u
bërë latino-amerikan i vërtetë.
Zërin e ka pushkallë sikur që është
edhe ashik i madh. Po ku mbeti
Hashim Thaçi në këtë mes? As të
kërthiza e Agim Bahtirit dhe te
fundi i fustanellës së punuar me vek
të Shkurte Fejzës! Hashim Thaçi
kohën e fundit po flet vetëm për
marrëveshje me Serbinë dhe
Vuçiqin. Për korrigjim të kufijve dhe
për ndërrim të territoreve. Kësaj
teme i është kapur si i trenti kosit,
siç thonë! Flet për një marrëveshje
obligative me Serbinë pas së cilës
do të siguronim një vend në OKB,
do të bëheshim pjesë e BE-së dhe
NATO-s. Hashimit duhet t'i besohet
sepse edhe në procesin e liberalizimit
të vizave ia ka "qëlluar" 100 për
qind. Hashimi po flet për normalizim
të marrëdhënieve me Vuçiqin dhe
Serbinë në kohën kur nuk ka asnjë
marrëdhënie normale me asnjë
shqiptar përveç kotillës politike që i
shërben, Edi Ramës dhe Baton
Haxhiut. Nëse nuk e heq taksën 100
për qind për mallrat serbe, ka rrezik
të madh që do ta humbë besimin
edhe te Ivica Daçiqi dhe përkthye-
ses së "malli Sllobës" apo Sllobës së
Vogël, Daçiqit të cilën e donte dhe e
respektonte më shumë se vet Edita
Tahirin! Nëse e analizoni kotillën
politike dhe përkrahëse të Hashim
Thaçit që e shalon një kohë të gjatë,
në mesin e tyre nuk mund ta gjeni
edhe as një të vetëm që ka të kaluar
kombëtare, kurse moralen e 
kuptojnë në trajtën që është 100 për
qind e kundërt me vlerat morale!
Tash këta njerëz mendoni se do të
punojnë për interes të shtetit dhe
kombit?!!! Kur kurrë nuk kanë
pasur, as komb e as atdhe! Apo i
kanë shërbyer një atdheu apo
kombi tjetër. Ose për faktin se,

kombin dhe atdheun e identifiko-
jnë me madhësinë e foteles së për-
masave të prapanicës së tyre si dhe
shumës në xhirollogari. Hashimi
është mjeshtër i ndryshimit të
roleve apo karaktereve!
Karaktereve!!! E keni parë se me sa
entuziazëm e ka pritur formimin e
Ekipit Negociator. Madje, një herë
është takuar me bashkëkryesuesit
dhe, së fundi ka premtuar, meqë
Ekipi Negociator sa serioz që është
ka kërkuar letra apo diçka të shkru-
ar në letër, së voni ka premtuar se
do t'u dorëzojë ca letra... të tualetit
ku do të shiheshin informatat e
kërkuara, mbase vetëm gjurmë
apo stampim i reliefit të prapanicës
së kryenegociatorit! Hashimi po
luan fort gogla me ta, ashtu siç e
meritojnë shkaku se e kanë pran-
uar një rol të tillë!
Personalisht jam fuqishëm kundër
ndryshimit të kufijve me Serbinë,
në çfarëdo forme. As me ia dhënë
një milimetër tokë e as me ia marrë
(nuk kemi kaçik për këtë) edhe një
milimetër. Këtë na pamundëson
edhe Kushtetuta e Ahtisar Kosovës.
Tash, Hashim Thaçi po deklaron se
e marrim Luginën e Preshevës dhe
nuk japim asgjë, gjë që edhe opti-
misti më i madh, me të meta të
theksuara mendore, nuk e beson.
Disa shqiptarë të Luginës së
Preshevës e që Luginën e kujtojnë
vetëm nga gojëdhënat, apo e kanë
dëgjuar si term gjeografik, kanë fil-
luar t'i besojnë këtij premtimi. 
Ndërsa vetë Hashimi dhe disa të
kotillës politike të Hashimit, në
përpjekje ta mbrojnë Hashimin, të
gjithë atyre që nuk besojnë në këto
premtime fatamorganike të
Hashimit, i diskualifikojnë duke iu
thënë se a jeni kundër bashkimit të
Luginës së Preshevës a? Jam
kundër ndryshimit të kufijve sepse
do të ndahemi të lagur dhe stër-
lagur. Historikisht, me lojërat pa
kufij, shqiptarët gjithmonë kanë
humbur! Mirëpo kjo nuk më pen-
gon të dëgjoj mendime të
ndryshme edhe kur nuk pajtohem
me to. Një mik imi shumë i mirë që
më la pjesën e ëmbëlsirës që nuk e
hëngri për faktin se nuk i pëlqeu,
më dha një propozim për
ndryshimin e kufijve dhe ndërrim
të territorit me kusht që t'i kthehen
250 hektarë mal të mbetur në
Serbi. Nuk i kërciti palla, as për
Trepçën apo Ujmanin! Një tjetër
tha se i duhet një territor kah
anamorava dhe Karadaku për ta
zgjeruar korridorin e kontrabandës
me Serbinë e që e zbërthente si
bashkëpunim ndërkufitar e që
përkrahet shumë edhe nga shtetet
e BE-së. Propozimi i tretë m'u duk
më serioz dhe më bindës; miku im
propozoi që tri komunat e luginës
së Preshevës (Medvegja, Bujanoci
dhe Presheva) të këmbehen me
komunat e veriut (Leposaviq,
Zubin Potok dhe Zveqani) të këm-
behen në kufijtë ekzistues kadas-
tralë dhe të cilën Serbia kurrë nuk
do ta pranonte. Kur ia futëm lapsin
+ dëshirat, filloi të më bëhet e
pranueshme me kusht që
Mitrovica të bashkohet, me kryetar
Agim Bahtirin dhe askënd tjetër

dhe se për Gazivodën dhe Trepçën
të mos bisedohet fare. Kështu do të
ruhej karakteri shumetnik i
Kosovës, kurse Serbia do të spas-
trohej nga shqiptarët. Mendoj se
gjërat do të zhvillohen ndryshe: në
këmbim të disa xhamive të Luginës
ose ndonjë qendër për kultivim të
marijuanës dhe heroinës, shqip-
tarët e kosovarizuar, me Hashim
Xhingis Kanin do të japin territor
cilësor. Tash edhe Hashimi po
thotë se këtë plan e përkrahin BE-ja
dhe Amerika në kohën kur në
Amerikë presidenti Tramp po het-
ohet për afrim të madh me Rusinë
dhe Putinin, në dëm të ShBA-së
dhe që Hashim Thaçi po thotë se e
ka edhe përkrahjen e Putinit. Krejt
është ngatërruar leshi!
Ndërkombëtarët nuk i kundërsh-
tojnë deklarimet e Hashim Thaçit
sepse po përputhet me projektin e
tyre.

Kush ee kkundërshton HHashimin
është kkundër AAmerikës ddhe BBE-ssë:
Më parë, kur na fusnin në burg dhe
na dënonin sikur edhe kur diferen-
conin familjet tona, thoshin se
kush është për liri dhe pavarësi të
Kosovës është kundër vëllazërim-
bashkimit, kundër Titos dhe
Jugosllavisë, kundër Stambolliqit
dhe Serbisë, kundër Rrahman
Morinës, Azem Vllasit dhe Kosova
dhe Metohisë etj. Tash, nëse jemi
kundër ndryshimit të kufijve, na
akuzojnë se jemi kundër BE-së dhe
Amerikës, Hanit dhe Trampit,
Mogerinit dhe Salvinit, Aleksandar
Vuçiqit dhe Ivica Daçiqit, me një
fjalë nuk na kanë lënë derë për ta
hapur duke na privuar nga miq
dhe armiq! Merreni me mend,
alamet burra që kanë qenë në
burgje dhe që kanë luftuar, tash
dridhen si miu para maçokut, para
një letre të Trampit, para fustanit të
Mogerinit dhe shallvareve të
Johanes Hanit, të prodhuara në
Pozharevc të Serbisë! Taksa prej 100
për qind për mallrat nga Serbia dhe
Bosnja ka qenë veprimi më i butë
që ka ndërmarrë Kosova ndaj
Serbisë. Dhe si të tillë po na detyro-
jnë ta pezullojmë. Politikanët tanë
"pragmatikë" kanë filluar të kërko-
jnë një zgjidhje prej Sollomoni, ta
pezullojnë taksën dhe ta ruajnë
prapanicën duke e mbuluar me
flamur të bardhë që diku kon-
siderohet si simbol i paqes e diku si
simbol i dorëzimit! Kryeministrin
Haradinaj po e kërcënojnë se do
t'ia presë kokën politike nëse e
kundërshton pezullimin e taksës
sepse, përveç Serbisë, këtë po e
kërkojnë miqtë ndërkombëtarë!
Hashim Thaçit po i ngutet për mar-
rëveshje dhe atij nuk i konvenojnë
zgjedhje të reja përveç se, ose
Ramushi të bëhet Hashim, ose që
të formohet një qeveri tjetër, pa
Ramushin kryeministër. Nuk janë
aspak të rastësishme të gjitha këto
greva pikërisht në kohën kur po
flitet për një marrëveshje idiotike
me Serbinë, e quajtur marrëveshje
historike. Nuk është taksa 100 për
qind siguri për Ramushin se do të
mbetet në pushtet sikur që nuk
është pezullimi i kësaj takse biletë

hyrëse te ndërkombëtarët, pa u
pastruar me të kaluarën! Nuk është
e rastit edhe shtimi i punës i
Gjykatës Speciale që po thërret aq
shumë dëshmitarë të dyshuar
pikërisht në këtë kohë. Qofsha i
gabuar në këto parashikime!

Vjosa OOsmani, MMaria KKiri ee AADN-ssë
dhe ggjenetikës: Vjosa Osmane,
juriste dhe deputete e LDK-së, 
njihet si eksperte për çështje
kushtetuese! I ka humbur të gjitha
rastet para Gjykatës Kushtetues,
gjysma e të cilave nuk kanë njohuri
elementare  për çështje gjyqësore.
Së fundi, për ta sulmuar pozitën,
përkatësisht PDK-në apo kryetarin
e saj, Kadri Veseli i cili, në një inter-
vistë tha se Isa Mustafën nuk e ka
rrëzuar PDK-ja, por deputetët e
LDK-së duke përmendur Vjosa
Osmanin  dhe Anton Qunin, që
edhe është e vërtetë. Në fund të
fundit, këta as që e kanë votuar Isa
Mustafën për kryeministër dhe në
këtë kontekst më të ndershëm
kanë qenë deputetët e PDK-së që e
kanë votuar Isën se nja 10 deputetë
të LDK-së që nuk e kanë votuar
propozimin e Isës dhe të cilët Isa i
pati anatemuar publikisht, sikur
ajatollahët e Iranit që e anatemuan
shkrimtarin Salman Ruzhdi. Si
përgjigje  ndaj deklaratës së Kadri
Veselit, Vjosa Osmani tha se PDK-ja
e ka ADN-në e tradhtisë dhe të
mashtrimit në gjenet e saj, duke
injoruar faktin se, tradhtia sikur
edhe mashtrimi nuk trashëgohen,
por fitohen më vonë. Gjenetika
dhe ADN-ja nuk e përcaktojnë se
kush do të bëhet mashtrues, 
tradhtar, hajdut, politikan, i keq
apo i mirë por se, nëpërmjet gjeneve
kushtëzohen disa veçori fizike dhe
shëndetësore. Embrioni nuk
ngjizet me gjak, por me spermatozoid
dhe në bazë të kësaj përcaktohet
më vonë struktura gjenetike. Jo se
PDK-ja është ndonjë parti në emër
të së cilës duhet të bësh be dhe
rrufe për ndershmëri dhe besë
mirëpo, LDK-ja, e ngjizur nga
koqet politike, njerëzore, kombëtare
dhe morale të Rrahman Morinës, si
trashëgimtare e Lidhjes Socialiste
të Popullit Punonjës të Jugosllavisë,
si dhurues i spermës politike dhe
programore, kombëtare dhe
morale, do të duhej të ishte partia e
fundit që të mbajë ligjërata për
besë dhe ndershmëri! Pastaj, 
përpjekjet për ta mbrojtur Kadri
Veselin nga një diversion diletant
gjenetik i Vjosa Osmanit, të disa
tereqëve dhe tarakeshave të 
PDK-së e degraduan krejtësisht
mbrojtjen deri në neveri! Edhe këta
"mbrojtës", duke e huqur temën e
mbrojtjes, u barazuan me Vjosa
Osmanin, vetëm në një terren
tjetër! Mustafa Nano kohë më parë
pati deklaruar se shumica e 
shqiptarëve janë serbë, jo se kanë
bërë transfuzion të gjakut, por se
janë shkërdhyer nga serbët dhe për
këtë qenka përzier gjaku! Ilustrim
shumë i ulët, por me këtë hiqet
dilema se a më e vjetër është pula
(sperma) apo veja (gjaku). Për ata
që e duan gjenetikën dhe ADN-në!

Doni të bëni këmbim territoresh?
Atëherë bëjeni sipas kufijve kadastralë të komunave!

VATIKAN, 221 JANAR - Papa
Françesku i bëri jehonë një
aplikacioni digjital që u mundë-
son besimtarëve të luten me të, të
quajtur "kliko për t'u lutur", për-
para Ditës Botërore të Rinisë 2019
që mbahet në Panama prej datës
22 deri më 27 janar. Vatikani ka
futur një shërbim të ri në faqen e
vet të internetit që, siç thuhet, do
t'u japë mundësi besimtarëve "të
shoqërojnë Papën në një mision

humanitar për botën".  
Të rinjtë nga e gjithë bota u
mblodhën në Bazilikën e
Engjëjve në Kosta Rika të dielën
përpara udhëtimit për në
Panama për Ditën Botërore të
Rinisë që mbahet në Amerikën
Qendrore. "Jemi shumë dhe
është shumë mirë të takohesh me
të gjithë", thotë Macarena Cors,
pelegrin meksikan.
Të paktën 2.5 milionë veta

morën pjesë në Ditën Botërore të
Rinisë në Krakovë të Polonisë,
por ngjarja u errësua nga protes-
tat lidhur me raportet që dësh-
mojnë se Vatikani ka mbuluar
abuzimet seksuale të priftërinjve
katolikë. Gjatë fjalimit të tij të së
dielës për dhjetëra mija veta në
Sheshin e "Shën Pjetrit", Papa
bëri thirrje për lutje për suksesin
e Ditës Botërore të Rinisë në
Panama.

Papa pprezanton aaplikacionin ee llutjes 

UASHINGTON, 221 JANAR - Kamala
Harris, senatore nga Kalifornia,
me profesion juriste, e cila ka
shërbyer si prokurore e
përgjithshme e shtetit të
Kalifornisë, njihet për pyetjet e
forta drejtuar kandidatëve të
presidentit Trump për poste kabi-
neti. Tani ajo do të njihet edhe si
kandidate presidenciale.
Senatorja shpalli të hënën
synimet për të garuar në zgjedhjet
presidenciale të 2020-s. Ajo u
zotua "t'i bashkojë të gjithë zërat
tanë" si platformë elektorale.
Nëse fiton, Harris do të bëhej e
para grua presidente e ShBA-së

dhe, pas Barak Obamës, e dyta e
përkatësisë racore afrikano-
amerikane që shërben në postin
më të lartë ekzekutiv në ShBA dhe
rolin më të fuqishëm në botë.
Harris, bijë e imigrantëve të ven-
dosur në Okland të Kalifornisë,
është një ndër pretendentët e
hershëm demokratë që shpallin
synimet për të garuar. Pritet që një
numër i madh pretendentësh ta
shpallin kandidaturën në muajt
në vazhdim. 
54 vjeçja Kamala Harris e prezan-
toi veten si një kandidate e
dedikuar për drejtësi, dinjitet dhe
barazi në një video të publikuar

nga fushata e saj. "Këto janë vlerat
që kemi të shtrenjta ne si
amerikanë dhe këto vlera janë të
rrezikuara aktualisht. Brezi i
ardhshëm i ka varur shpresat tek
ju dhe miliona të tjerë që t'i
bashkojmë zërat për të luftuar për
vlerat amerikane", tha ajo. 
Senatoret Elizabeth Warren nga
Masaçusets dhe Kirsten
Gillibrand nga Nju Jorku kanë
shpallur synimet për të garuar.
Senatori Cory Booker nga Nju
Xhërsi, Sherrod Brown nga Ohajo
dhe Amy Klobuchar nga
Minesota mendohet se do të
futen së shpejti në garë.

Një aafroamerikane ddemokrate kkandidate ppër ppresidente ttë SShBA-ssë

UASHINGTON, 221 JANAR - Kanë
kaluar 51 vjet që nga vrasja e
Dr. Martin Luther Kingut, Jr. -
predikuesi afrikano-amerikan i
cili udhëhoqi një lëvizje të të
drejtave civile që ndryshoi
Amerikën dhe bëri jehonë në
mbarë botën. Qysh atëherë,
Amerika ka bërë hapa të mëd-
henj në çështjen racore, por
ndarjet e thella ende vazhdo-
jnë. 
29 gusht 1963... ishte një fjalim
që elektrizoi kombin dhe i ven-
dosi të drejtat civile dhe
drejtësinë ekonomike në
qendër të debateve në Amerikë.
"Ajo që ai po përpiqej të arrinte
ishte barazia racore dhe jo
vetëm barazia racore, por edhe
drejtësia ekonomike. Ne e dimë
se pikërisht përpara se të
vdiste, ai po punonte në
Fushatën për Njerëzit e Varfër.
Ai ishte në Memfis duke
punuar me punëtorët sanitarë,
të cilët ishin në grevë dhe në
thelb po kërkonin vetëm një
pagë për të jetuar", tha profe-
soresha për Racën, Median dhe
Komunikimin në Universitetin
Amerikan, Sherri Williams.
Greg Carr në Universitetin
Howard thotë se ndërsa ka
pasur përparim, pabarazitë
ekonomike ende ekzistojnë.
"Nëse shikoni Amerikën me

ngjyrë në përgjithësi,
ekonomikisht një familje
afrikano-amerikane në këtë
vend, ka një pasuri prej 10 cen-
tësh për çdo dollar që ka një
familje e bardhë. Pra, një të
dhjetën e pasurisë së një famil-
jeje të bardhë - kjo është
absurde", tha ai.
Por ekonomia e tanishme rela-
tivisht e fortë amerikane, ka
gjallëruar tregun e punës për të
gjitha racat. Shkalla e papunë-
sisë për afrikano-amerikanët ra
nën 6 për qind vitin e kaluar,
më e ulëta që nga viti 1972.
Megjithatë, sipas një studimi të
fundit nga Universiteti i
Harvardit, gjysma e të gjithë
amerikanëve me ngjyrë njoftu-
an diskriminim në vendin e
punës. 
Yonas Beshawred është inx-
hinier informatike në Silicon
Valley. Ai thotë se si një imi-
grant afrikan ai përballet me të
njëjtin lloj diskriminimi si
afrikano-amerikanët. "Ndodh
në mënyra të ndryshme, p. sh.,
kur shkon në një takim me një
investitor, kupton se ata thjesht
nuk duan të dëgjojnë atë që ke
për t'u thënë. Ndoshta është
sipërmarrja jote. Ndoshta është
si ajo për të cilën po punon, por
herë pas here e ndien se është
vetëm për shkakun tënd dhe të

ngjyrës tënde. Ata thjesht nuk
duan të kenë të bëjnë me
njerëzit me ngjyrë dhe unë
vetëm e anashkaloj këtë fakt.
Them me vete, 'nuk është për
mua, do të shoh për një
mundësi tjetër'", tha ai.
Brutaliteti i policisë në shu-
micën e komuniteteve
afrikano-amerikane është një
tjetër shqetësim. Lëvizja "Black
Lives Matter", që u shfaq në

vitin 2014, e mori vrullin pas
vrasjes së një afrikano-
amerikani në shtetin e
Missourit nga një oficer policie i
bardhë. "Na ka ndihmuar ne,
njerëzit me ngjyrë, të kuptojmë
se ndërsa mund të mos shihemi
si njerëz, apo të fuqishëm tani
për tani, frytet e punës sonë do
të vijnë së shpejti", thotë
Dennis Rodriguez, përkrahës i
lëvizjes "Black Lives Matter".

Të jesh një njeri me ngjyrë në
Amerikë ka ndryshuar që nga
fjalimi i famshëm i Martin
Luther King "Kam një ëndërr".
Amerika votoi dy herë një pres-
ident afrikano-amerikan në
vitin 2008 dhe përsëri në vitin
2012, por përmirësimi i marrëd-
hënieve racore - siç dëshmohet
nga një ringjallje kohët e fundit
e grupeve të supremacistëve të
bardhë - është ende larg.

51 vjet pas vrasjes së Martin Luther Kingut
Dr. Martin Luther King, Jr., predikuesi 
afrikano-amerikan udhëhoqi një lëvizje të të
drejtave civile që ndryshoi Amerikën dhe bëri
jehonë në mbarë botën. Qysh atëherë, Amerika
ka bërë hapa të mëdhenj në çështjen racore,
por ndarjet e thella ende vazhdojnë 

Ismet SSYLEJMANI

E nderuar familje e Jonuz
Musliut!
Të dashura familje të 
deshmorëve!
Shokë e bashkëveprimtarë të
Jonuzit! 
Ish të burgosur politik!
Ushtarë e komandantë të
Ushtrisë Çlirimtare të Kosovës!
Ushtarë e komandantë të
Ushtrisë për Preshevë, Medvegjë
e Bujanovc!
Përfaqësues të institucioneve
qendrore dhe lokale!
I nderuar nënkryetar i Komunës
së Gjilanit!
I nderuar Kryetar i Kuvendit

Komunal të Bujanovcit!
Kryetar i Lëvizjes për Progres
Demokratik, djali i Jonuzit,
Shqiprim Musliu!
Po bëhet një vit pa Jonuzin!
Vdekja e morri atëherë kur ai më
së shumti i duheshte Luginës së
Preshevës!
Jonuz Musliu, sikur e kemi thënë
në të kaluarën, që kur i mbylli
sytë përgjithmonë, po dëshmohet
se ka qenë një figurë dhe 
personalitet i madh, vlera e të
cilit gjithnjë e më shumë po
shkon duke u rritur dhe duke u
shpërfaqur.
Lugina e Preshevës ka mbetur pa
liderin e sajë dhe shpresojmë që
fryma e tijë, puna e tijë, ta
shoqërojë çdo figurë e çdo

udhëheqës të asaj pjese të
Atdheut që na ka mbetur jashtë
aureolës tonë të kombit.
E ardhmja po dëshmon se
njerëzit dhe figurat e mëdha
sikur Jonuzi, Atdheut i japin edhe
atëherë kur zemra nuk ju rrahë
më.
Përvjetorët për Jonuzin, ky 
pervjetor i parë po dëshmon se
kanë për tu shëndrruar në një
uragan ku gjeneratat e reja 
mësojnë nga bashkëveprimtarët,

nga bashkëdrejtuesit që kanë 
jetuar në kohën e Tijë.
Sa më shumë të nderojmë 
njeriun që edhe pas luftës së
Ushtrisë për Presheve, Medvegjë
dhe Bujanoc nuk i kthej krahët
nga ajo pjesë e Atdheut, sepse Ai
u dëshmua që është birë besnik,
që luftën e vazhdon edhe në
forma dhe variante e kushte tjera!
Serbia pushtuese me Jonuz
Musliun udhëheqës të Luginës së
Preshevës e ka pasur padyshim

më vështirë, por nuk do ta ketë
më lehtë edhe sot, sepse Jonuzi
po e dëshmon praktika, se ka e
do të ketë vazhdues të denjë, të
cilët rrugën e Tijë jo vetëm që nuk
do ta braktisin, por do ta ecin e
do ta ushqejnë me dashuri e
besnikri të pafund!
Lavdi e përjetshme jetës dhe
veprës së Jonuzit!
Lavdi dëshmorëve të Atdheut!

Gjilan, mmë 220 JJanar 22019!

Fjalim i mbajtur në Akademinë Përkujtimore në Gjilan, në njëvjetorin e ndarjes nga jeta, 
të Liderit të Luginës së Preshevës Jonuz Musliu

JONUZ MUSLIU PERSONALITET 
I MADH I KOMBIT

PESHORJA
Sot dita
paraqitet
shumë e

këndshme
saqë në çaste të caktuara do

t'ju duket sikur keni ikur
përsëri me pushime.

AKREPI
Sot do të

mbizotërojë
ndjenja e

xhelozisë në
ditën tuaj. Edhe për situatë
shumë të pafajshme do ta

bëni fajtor partnerin.

SHIGJETARI
E keni

nisur ditën
me shumë

vrull dhe po
kështu do ta përfundoni.

Keni energji pa fund dhe ini-
ciativat e reja që keni ndër-

marrë po ju pëlqejnë.

BRICJAPI
Sot duhet
të jeni më

konkret në
planet dhe

punët tuaja. Shumë
mendime nuk po arrini t'i
konkretizoni në praktikë.

UJORI
Çdo gjë
shkon

mirë me
partnerin

dhe miqtë tuaj, por nuk
mund të thuhet e njëjta gjë
për financat. Po ndjeni që

keni nevojë për disa të ard-
hura mujore më tepër.

PESHQIT
Do të

merrni një
mesazh

mjaft të qartë
nga personi për të cilin po

mendoni kohët e fundit.
Pritet një dashuri e re në

horizont.

DASHI
Gjithçka që

nuk ka
ecur sipas

planeve tuaja
sot mund të rivlerësohet

nëse paraqitet një 
situatë e re.

DEMI
Me kalimin
e Hënës në
shenjë ju do
të bëheni

shumë të dashur me njerëzit
që ju rrethojnë dhe partnerin.

Nuk do të ndaleni në 
surpriza sot.

BINJAKËT
Pozitiviteti

dhe
energjitë e

mira sot do
të superojnë ato çasti 

dyshimi që do t'ju kaplojnë
gjatë ditës. E rëndësishme

është të ndiheni mirë.

GAFORRJA
Një

ekuilibër
perfekt
midis

dashurisë dhe karrierës sot
do të bëjë që ju të jeni

epiqendra e shumë situatave
interesante.

LUANI
Sot duhet
t'ia dilni
mbanë

vetë një
problemi që mund të lindë në
punë. Edhe pse jeni dyshues
në aftësitë tuaja, do të keni
përfundime të shkëlqyera.

VIRGJËRESHA
Ndiheni
disi të

zhgënjyer
nga partneri

sot sepse nuk ka të njëjtin
përkushtim si ju në lidhje.
Mbase ngaqë karakteret

tuaja ndryshojnë.

Një thesar i përbërë nga 24 monedha ari të
çmuar dhe një vëthë i të njëjtit material u
gjet në një vend arkeologjik të Parkut
Kombëtar të Cezaresë, një qytet i lashtë i
mbretërisë së Judesë. Gjetjet, të identifikuara
brenda një vazoje të vogël të fshehur midis
dy gurëve të një muri, datojnë që nga fundi i
shekullit të njëmbëdhjetë, një periudhë që
përkon me pushtimin e përgjakshëm të
qytetit gjatë kryqëzatave.

E rrallë

Gjendet nnë IIzrael 
thesari 9900-vvjeçar

FOTO E DITES

Kthehet djali prej shkolle dhe e pyet i ati:
- A e përmirësove atë njësh në matematikë,
bir?
- Jo baba, se është e shkruar me laps
kimik.

Pjesëmarrësit konkurrojnë në garën e shtatë vjetore të vaskave. Rreth
100 ekipe morën pjesë në këtë ngjarje që u mbajt në Stoos të Zvicrës.

/Barcroft Images/

E jashtëzakonshme 

B A R S O L E TA  E  D I T Ë S

Në ora 16:00
“THE GRINCH” 3D, 

I Animuar/Komedi/Familjar; 1 ore 30 min

Rolet: Benedict Cumberbatch, Rashida Jones,
Kenan Thompson, Cameron Seely, Angela

Lansbury, etj.

Regjia: Scott Mosier, Yarrow Cheney

Në ora  17:30
“THE NUTCRACKER

AND THE FOUR
REALMS” 3D

Aventure/Fantazi/Familjar; 1 ore 39 min

Rolet: Keira Knightley, Mackenzie Foy,
Eugenio Derbez, Mathew Macfayden,
Helen Mirren, Morgan Freeman, etj.

Regjia: Lasse Hallstrom, Joe Johnston

Në ora 19:30
“MORTAL

ENGINES” 3D,
Komedi; 1 ore 51 min

Rolet: Hugo Weaving, Hera Hilmar,
Robert Sheehan, Jihae, Ronan Raftery,
Leila George, Patrick Malahide, Stephen

Lang, etj.

Regjia: Christian Rivers

Në ora 22:00
“HUNTER KILLER”, 

Aksion/Aventure/Fantazi; 2 ore 08 min

Rolet: Gerard Butler, Gary Oldman,
Common, Linda Cardellini, Toby Stephens,

Michael Nyqvist, Caroline Goodall, etj.

Regjia: Donovan Marsh

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Hoteli ii pparë
hapësinor lluksoz
Hoteli i parë hapësinor në botë, "Aurora
Station", u zbulua javën që lamë pas për
herë të parë. Mysafirët e parë "Aurora
Station" do t'i mirëpresë në vitin 2021. Ky
hotel hapësinor luksoz do të ketë vend për
gjashtë veta, duke përfshirë dy anëtarë të

ekuipazhit për udhëtime hapësinore dym-
bëdhjetëditore.

"The Sun", një prej tabloidëve
më të rëndësishëm të Britanisë
së Madhe, ka dhënë lajmin për
çiftin më të ri në botën e
shoubizit. Brad Pitti dhe Charlize
Theroni janë dashuruar. Çifti,
sipas së përditshmes, frekuento-

het prej më pak se një muaji dhe
për momentin do të donin që
lidhjen e tyre ta mbajnë në një
profil të ulët, pa përfshirë 
fëmijët respektivë. "Njihen prej
pak kohësh",  ka raportuar "The
Sun".

Brad PPitti nnë llidhje mme
aktoren ee ffamshme?

M arka e veshjeve sportive
"Adidas" ka lansuar
reklamën më të fundit.

Pjesë e spotit të radhës kanë
qenë dy yjet e Manchester

Unitedit, Paul Pogba dhe Jesse
Lingard. Por, pjesëmarrja e
mamasë së Pogbas, Yeo Moriba,
ka tërhequr vëmendjen e
shikuesve.

Pogba, një ikonë 
mode së bashku me

mamanë e vet

Naomi Campbell në lidhje
me këngëtarin 23 vjet më

të ri, Liam Payne

Maisie Williams 
me stil të veçantë

Supermodeluesja Naomi
Campbell dhe këngëtari Liam
Payne kanë ndezur

thashethemet se janë në një
romancë. Mediat kanë aluduar për
një lidhje mes tyre për shkak të
komenteve që Naomi dhe Liam

kanë lënë në fotot e njëri-tjetrit.
Këngëtari dhe modeluesja 23 vjet
më e madhe flirtuan shumë publik-
isht në "Instagram". 48-vjeçarja
publikoi një selfie dhe Liam shfry-
tëzoi momentin për ta komplimen-
tuar.

Aktorja Maisie Williams është
komentuar shpeshherë për stilin
e veçantë të veshjeve. Ajo së

fundi mori pjesë në Javën e Modës në

Paris dhe aty pati një paraqitje të
mrekullueshme. Williamsi pati të veshur
një fustan interesant dhe e shoqëronte
atë me një çantë ngjyrë rozë.



QENDRA SPORTIVEQENDRA SPORTIVE
“BUJQËSIA”

TEL: 045/82 82 82TEL: 045/82 82 82

“BUJQËSIA”

PROGNOZA SPORTIVE ALTRINCHAM - BLYTH SPARTANS 1

16 E MARTË, 22 JANAR 2019 

PLYMOUTH - WALSALL 3+ FOREST GREEN - GRIMSBY 1

PRISHTINË, 221 JANAR -
Përfaqësuesja e Kosovës në fut-
sall për herë të parë këtë vit do të
marrë pjesë në kualifikimet për
Kampionatin Evropian 2019 në
futsall. Kosova është në grup me
San Marinon, vendin nikoqir ku
do të zhvillohen ndeshjet bashkë
me Suedinë dhe Qipron.
Përfaqësuesja kishte një grum-

bullim, ku është bërë edhe përzg-
jedhja e futbollistëve të cilët do ta
bartin barrën e këtij kualifikimi.
"Jemi plotësisht të vetëdijshëm
që ne veç sa jemi themeluar si
përfaqësuese e kësaj grupmoshe
dhe nuk kemi pasur shumë kohë
të përgatitemi sa duhet dhe sa
kërkon kjo garë kualifikuese. Por,
sidoqoftë, kemi një atmosferë te

këta djem dhe një entuziazëm të
jashtëzakonshëm për një
paraqitje sa më të mirë dhe dinji-
toze. Pra, do ta japim maksimu-
min tonë dhe tash mbetet të shi-
het. Por, sido që të jetë, për të
gjithë ne kjo do të jetë një përvo-
jë e mirë, edhe pse e dëshirojmë
rezultatin e mirë", ka thënë
përzgjedhësi Suad Keçi.

U19-sshat, ppër rrezultat ppozitiv nnë SSan MMarino 

Veton ZZYMBERI 

PRISHTINË, 221 JANAR - Futbollisti
Fitim Haliti ka një mision të madh
para vetës: inkuadrimin e skuadrës
së Dukagjinit në IPKO Superligën e
Kosovës në futboll, pastaj pension-
imin nga futbolli. Sulmuesi legjen-
dar i skuadrës nga Klina që mbush
sot (e martë) 37 vjet ka thënë të
hënën për "Epokën e re" se
inkuadrimi i skuadrës së Dukagjinit
në rangun më të lartë është shumë

i sigurt për faktin se ka një skuadër
shumë cilësore. "Jemi duke punuar
maksimalisht për një qëllim të për-
bashkët, që Dukagjinin ta
inkuadrojmë në Superligë. Po
mendoj të jam pjesë e këtij suksesi
dhe më pas të pensionohem nga
futbolli aktiv. Do të isha i lumtur po
të arrija këtë synim, pasi të gjithë
futbollistët kanë një ëndërr të tillë
para përfundimit të karrierës", ka
thënë Haliti. 
Në sezonin vjeshtor skuadra e
Dukagjinit ka dalë e treta me 33

pikë, pesë pikë më pak se skuadra
lidere në Ligën e Parë, Vushtrria.
Haliti nuk është shumë i kënaqur
me rezultatet e arritura, por është
optimist se pranvera do të jetë më e
suksesshme për Klubin nga Rrafshi
i Dukagjinit. "Të them drejtën nuk
jam i kënaqur me pozitën e as me
pikët që kemi grumbulluar gjatë

vjeshtës. Kemi pasur potencial për
rezultate më të mira. Besoj se në
pranverë do të jemi më të fortë dhe
do të jemi më të sigurt drejt rrugë-
timit për inkuadrim në elitë", ka
shtuar ai. 
I pyetur se cilat skuadra janë
konkurrentet kryesore në garë për
titull, Haliti ka përmendur vetëm

Vëllaznimin dhe Vushtrrinë, kurse
ish-skuadrën e vet, Besën nga Peja,
e ka përjashtuar nga kjo garë. "Në
garë jemi ne, Vëllaznimi dhe
Vushtrria. Mos ta harrojmë edhe
Vitinë që është afër me pikë.
Ndërsa skuadra e Besës po ka prob-
leme dhe më vjen shumë keq që ka
ardhur në këtë gjendje, pasi kam
luajtur dhe kaluar shumë mirë në
këtë klub", ka shtuar ai. 
Për stabilitetin e Dukagjinit në këtë
kampionat meritor është edhe
drejtori i klubit, Fabian Veselaj, i cili
është duke u qëndruar afër futbol-
listëve në çdo aspekt. "Drejtori i
klubit ka merita për rezultatet tona.
Është duke na qëndruar afër dhe
çështja financiare është shumë e
rëndësishme kur synohet një suk-
ses. Besoj se në fund do të shpër-
blehet mundi i drejtorit dhe të
gjithëve", ka deklaruar Haliti, i cili
ka bërë karrierë edhe në futbollin e
Shqipërisë.

Haliti: E inkuadroj Dukagjinin 
në Superligë pastaj pensionohem

PRISHTINË, 221 JANAR - Ministri i
Kulturës, Rinisë dhe Sportit,
Kujtim Gashi dhe presidenti i
Klubit të Futbollit FC Prishtina,
Remzi Ejupi, kanë nënshkruar
kontratë për shfrytëzim të pronës
së paluajtshme përmes së cilës
Klubit të Futbollit "Prishtina" i
jepet në shfrytëzim për afat prej
40 vjetëve parcela në Zonën
Kadastrale Bërnicë e Poshtme me
një sipërfaqe prej 10 hektarësh. 
FC Prishtina do ta shfrytëzojë

këtë hapësirë për zhvillimin e
aktiviteteve sportive dhe ndër-
timin e fushave sportive dhe
kompleksit sportiv deri më 31
dhjetor 2059. Me këtë rast, min-
istri Gashi u shpreh se ofrimi i
kësaj hapësire për klubin e krye-
qytetit vjen për shkak të nevojës
që ka kryeqyteti për ta ndërtuar
infrastrukturën e nevojshme për
t'i zhvilluar aktivitetet e
ndryshme sportive, me theks fut-
bollit. "Ndihemi jashtëzakonisht

të kënaqur që po i ndajmë dhjetë
hektarë sipërfaqe Klubit të
Futbollit 'Prishtina' për shfrytëz-

im si një mundësi e madhe për të
që të ndërtojë fusha dhe kom-
pleks sportiv si dhe t'i zhvillojë

aktivitetet në këtë pjesë. Bërnica e
Poshtme do të jetë adresa e re e
sportit në kryeqytetin e
Republikës së Kosovës", ka thënë
ministri Gashi. 
Ndërkaq përfaqësuesi i FC
Prishtina, Remzi Ejupi, e falën-
deroi ministrin Gashi për kon-
tributin dhe angazhimin e
treguar në këtë proces i cili është i
rëndësisë së veçantë për klubin,
futbollistët dhe sportistët krye-
qytetas në përgjithësi. "Është suk-
ses i madh për sportistët e
Prishtinës dhe i shpreh mirënjo-
hje ministrit Gashi dhe Ministrisë
së Kulturës, Rinisë dhe Sportit për
përkrahjen që kanë treguar. Me
dhënien në shfrytëzim të kësaj
hapësire do të krijohen mundësi
të reja për sportin në kryeqytet",
ka deklaruar Ejupi.

Prishtina merr nga MKRS-ja 10 hektarë 
për shfrytëzim 40-vjeçar 

Fitim Haliti sot mbush 37 vjet, por nuk e ka ndërmend
të pensionohet para se ta inkuadrojë Dukagjinin në
Superligë. "Jemi duke punuar maksimalisht për një
qëllim të përbashkët, që Dukagjinin ta inkuadrojmë në
Superligë. Po mendoj të jam pjesë e këtij suksesi, më
pas të pensionohem nga futbolli aktiv. Do të isha i
lumtur po të arrija këtë synim, pasi të gjithë futbollistët
kanë një ëndërr të tillë para përfundimit të karrierës",
ka thënë Haliti

"Ndihemi jashtëzakonisht të kënaqur që po i ndajmë
dhjetë hektarë sipërfaqe Klubit të Futbollit 'Prishtina'
për shfrytëzim si një mundësi e madhe për të që të
ndërtojë fusha dhe kompleks sportiv si dhe t'i zhvillojë
aktivitetet në këtë pjesë. Bërnica e Poshtme do të jetë
adresa e re e sportit në kryeqytetin e Republikës së
Kosovës", ka thënë ministri Gashi

GJILAN, 221 JANAR - Portieri nga
Shqipëria, Edvan Bakaj, nuk
do të jetë më pjesë e skuadrës
së Dritës nga Gjilani. Skuadra
kampione e Kosovës ka njof-

tuar se me marrëveshje të
dyanshme ka shkëputur
bashkëpunimin me portierin
Bakaj i cili nuk kishte arritur të
përshtatet ashtu siç duhet në

skuadrën e Dritës. "Bakaj
erdhi në verë nga Liria e
Prizrenit, por nuk u përshtat
mirë me klubin dhe me mar-
rëveshje të dyanshme janë

ndarë rrugët. FC Drita e falën-
deron Vanin për kontributin e
dhënë dhe i dëshiron suksese
në karrierë", thuhet në njof-
timin e Dritës. 

Drita lliron pportierin BBakajn

Interi pas Hysajt 
Skuadra e Interit është duke u interesuar për lojtarin e
Kombëtares së Shqipërisë, Elseid Hysajt. E përditshmja
sportive "Tuttosport" raporton se futbollisti nga Shkodra
po shihet nga drejtuesit e Interit si një zëvendësues i
Sime Vrsajlko. Mbrojtësi kroat është i huazuar nga
Atletico Madridi, por Interi nuk është i kënaqur me atë
që ka treguar nënkampioni i botës, prandaj e dëshiron
mbrojtësin shqiptar, Hysaj. 

Serena Williamsi eliminon numrin
1 në botë
Serena Williams ka siguruar një biletë për në çerekfinalet e
grand slam të "Australian Open" pas fitores 2-1 (6-1, 4-6,
6-4) në raundin e katërt ndaj Simona Halep, numrit 1 në
botë për femra. Një ndeshje e fituar me meritë nga tenistja
amerikane, që eliminoi një rivale të drejtpërdrejtë në
sfidën për trofe, duke avancuar mes tetë më të mirave.
Ndeshja ishte me luhatje nga të dyja tenistet, me Serena
që dominoi në setin e parë, ku triumfoi me lehtësi 6-1. Në
setin e dytë vjen rikuperimi i Halepit, që rihap ndeshjen
pas fitores 6-4, por loja e tenistes rumune ndalet këtu. Në
setin e tretë është sërish Serena Williamsi që merr
komandën, luan mirë e fiton 6-4, duke avancuar më tej.  

Solari: Reali nuk ka hequr dorë nga
titulli 
Trajneri Santiago Solari ka konfirmuar se Real Madridi
ende nuk është dorëzuar në garën për titull të kampionit,
ani pse forma dhe rezultatet në këtë edicion nuk ishin
pozitive. "Ne jemi duke luftuar në tri kompeticione deri
në fund, si gjithmonë. Për Real Madridin asgjë nuk është
e pamundur. Unë gjithmonë e shijoj futbollin dhe
konkurrencën. Është pasioni ynë dhe ne e duam, 
pavarësisht prej kohëve të vështira. Ne jemi të pasionuar
pas garës dhe natyrisht se është më mirë ta fitojmë.
Askush nuk mund ta mohoj këtë", ka thënë Solari.

Carrolli kërkohet nga Tottenhami 
Tottenham Hotspuri po ka probleme me lëndimin e futbol-
listëve. "The Sun" raporton se kjo skuadër është duke men-
duar transferimin e sulmuesit të West Ham Unitedit, Andy
Carroll. Lëndimin i Harry Kanes dhe Dele Allit mund të
mbulohet përkohësisht nga Carrolli, i cili në të kaluarën ka
luajtur edhe për Liverpoolin.

Dembele mungon dy javë 
Francezi Ousmane Dembele është lënduar në ndeshjen që
Barcelona e fitoi ndaj Leganes (3-1). Futbollisti në fjalë e
shënoi golin e parë në ndeshje, por më pas është lënduar në
kyçin e këmbës së majtë, derisa Barcelona ka njoftuar se 
lojtari do të jetë jashtë fushës për 15 ditë. 21-vjeçari këtë
sezon ka shënuar 13 gola në 27 ndeshje, përkundër se
sezoni i tij u përcoll me disa probleme me trajnerin Ernesto
Valverde. 

Ibra: Pogba i lirë pas largimit të
Mourinhos 
Ish-futbollisti i Manchester Unitedit, Zlatan Ibrahimoviq, ka
thënë se Paul Pogba tashmë po ndihet i lirë pas largimit të
Jose Mourinhos nga "Old Trafford". "Janë disa lojtarë që kanë
nevojë të jenë të lirë, kanë nevojë të ndihen të lirë të bëjnë atë
që munden nën dishepullin e trajnerit. Qartazi, ai i ka taktikat
e veta, ai e ka atë, por disa lojtarë shkojnë përtej kufijve të vet.
Dhe ju keni nevojë t'i lini të jenë të lirë. Mendoj se Pauli është
një nga ta. Pauli nuk ndiente vetëbesim nga trajneri, as 
trajneri nuk besonte në të", ka thënë Ibrahimoviqi.

SHKURT 

TIRANË, 221 JANAR - Armando
Sadiku u huazua për pjesën e
mbetur të sezonit te skuadra e
Luganos në Zvicër, aty ku më parë
sulmuesi i kombëtares njohu suk-
sesin më të madh. Sadiku për
"Supersport" tregoi arsyen e këtij
vendimi dhe ndjenjat pas dëm-
timit. "Nuk kam pasur fat në
Spanjë. Sa shkova pësova një
frakturë në hundë e më pas pëso-
va një ulje të formës", ka thënë
Sadiku. 
Më pas sulmuesi elbasanas rrëfeu
për periudhën e dëmtimit dhe

fazën e rikuperimit. Ai theksoi se
dëmtimi nuk e trembi sepse e
kishte kaluar edhe më parë një
situatë të tillë, madje te Levante
janë surprizuar nga rikthimi i tij
në stërvitje brenda katër muajsh.
"Kam pasur një sërë ofertash: nga
Liga e Dytë spanjolle dhe Turqia.
Por, duke qenë se të dyja këto kam-
pionate kanë filluar, mua do të më
duhej të rrija një muaj sa të merrja
veten, ndërsa në Zvicër kampi-
onati fillon më vonë dhe kjo gjë i
shkon për shtat situatës sime. Kam
edhe dy vjet kontratë me

Levanten, ndërsa te Lugano jam i
huazuar deri në gjashtë muaj", ka
shtuar ai. 
Sulmuesi kuqezi foli edhe për
rënia e formës së Kombëtares së
Shqipërisë dhe krizën e golit. "Jemi
një kombëtare e vogël. Ne krijojmë
dy ose tre raste për ndeshje. Unë
kam pasur fatin t'i shfrytëzoj në
maksimum rastet që më janë
dhënë. Për çdo sulmues nuk është
e lehtë. Gjatë vitit të kaluar patëm
një ulje, por shpresoj që gjatë
2019-s të kthehemi si më parë", ka
deklaruar Sadiku.

Sadiku: Refuzova Spanjën
dhe Turqinë për Luganon

San Antonio, 21 janar - Tri ndeshje
janë zhvilluar në NBA. Skuadra e
Clippersit fitoi 103-95 ndaj San
Antonios në fushën e kësaj të fun-
dit, një përballje mes dy ekipesh
që synojnë "play-off"-in në
Konferencën e Perëndimit. Miqtë
nga Los Angelosi dominuan në
ndeshje në shumicën e kohës, me
Harrisin që realizoi 27 pikë,

mbështetur edhe nga Beverley me
18 pikë e 12 rebounde. Pa problem
fiton Indiana, që mundi 120-95
Charlotten, suksesi i 31-të sezonal,
takim ku vendësit dominuan në
fushë dhe e merituan fitoren. U
dalluan Oladipo me 21 pikë e
Collison me 19. Në sekondat e
fundit fiton ekipi i Minnesotas, që
mposhti 116-114 Phoenixin, sfidë

ku herë udhëhiqte njëra skuadër e
herë tjetra. Rose me 31 pikë e
Townsi me 30 pikë e 12 rebounde
ishte më i miri në fushë.

Clippersat ‘shkelin’ 
San Antonion

REZULTATET 

Indiana - Charlotte 120-95
Minnesota - Phoenix 116-114
San Antonio - Clippers 95-103



18 E MARTË, 22 JANAR 2019 PUBLICITET



19E MARTË, 22 JANAR 2019 PUBLICITET



20 E MARTË, 22 JANAR 2019 PUBLICITET



21E MARTË, 22 JANAR 2019 PUBLICITET



22 E MARTË, 22 JANAR 2019 PUBLICITET

BeyAb for bread
Risi, tani BEYAB-in mund ta gjeni edhe
nëpër dyqanet e Kosovës. BeyAb është

prodhim turk, dhe përpos tregut në Shqipëri
e Mal të Zi tani edhe në Kosovë.

Prishtinë

Albert Tahiraj (më emrin Albert Tahiri në
Certifikatën e Gjendjes Martesore) shpall të
pavlefshme Certifikatën e Gjendjes Martesore
më Nr. Ser. S 10175392 të lëshuar me datë
11.12. 2018 nga Komuna e Mitrovicës.

Merita Beqir Hamidi Cakolli shpallë të
pavlefshme diplomën  e Kolegjit Iliria Prishtinë
me nr.17/14.

Skender Shabani shpall te pavlefshme certi-
fikatën e regjistrimit te biznesit te NTSH "SHA-
BANI TRANS" me NRB  80398123.

Alma Gashi shpall te pavlefshme dëftesën e
shkollës fillore "Idriz Barani" Klinë e Epërme",
Skenderaj.

Unë Fahri Avdiu distancohem nga djali im
Bledi Fahri Avdiu dhe nuk marr asnjë përgjegjësi
dhe asnjë obligim për veprat e tija, si borgje,
vjedhje apo marrje të parasë me fajde. Si dhe
njëkohësisht kërkoj nga ju të dëmtuarit që mos
të më kontaktoni as në telefonin tim. Me
respekt Fahri Avdiu.

Lëshoj banesë me qira në lagjen "Ulpiana"
afër AAK-së në Prishtinë. Për informata më të
hollësishme lajmërohuni në këtë numër të tele-
fonit: 044-162-783

Kimete Lanaj B.I. kërkon një punëkryes
për ndërtimin e serrës me sipërfaqe prej 40
ari, me material të zinguar. Oferta zgjat 5
ditë nga dita e shpalljes në gazetë. Kontakti:
044-528-353.

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet ele-
mentare, dy dhoma, kuzhinë e veçanet
me pamje nga parku me çmim sipas mar-
rëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 bane-
sa ka 50m2 me dokumentacion të rregullt,
çmimi52 000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Shes banesën hyrja e 7 mbi kurriz te
banesat e gjelbërta përball shkollës
"Xhemajl Mustafa" e rinovuar tërësisht.
Banesa ka 82 metra katror. 3 dhoma, sallon,
shpajz dhe ballkon + taras me shfrytëzim.
Çmimi  75000 Euro me para te gatshme, por
bej edhe ndërrim me banesë me të vogël në
Prishtinë ose banesë më të madhe në Fushë
Kosovë sipas marrëveshjes. Numri kontak-
tues: 044 672 439

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy
ballkona. Për info 044/332-640.

Lëshoj banesën me qira ne lagjen Bregu
i Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel:
044/262-940 dhe 049/ 737-867.

Kërkoj kamerier me përvojë pune.
Gjendemi në Prishtinë te sheshi "Zahir
Pajaziti". Nr: kontaktues- 045-999-985.

>> SHPALLJE TË VOGLA <<

Auto Shkolla 
“RITMO - L” 

Prishtinë

Eksperienca jonë
- përfitimi i juaj.

Ju mirëpret:
Stafi i Auto Shkollës " Ritmo -L "

Tel / kontakt: 
044 248 173
044 200 604
044 375 333 


